
ᐱᒋᐊᕈᑎᑦ 

ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᑦ ᐱᓕᕆᐊᕆᔭᐅᖃᑕᐅᕗᖅ ᓄᓇᓕᖕᓂ ᒪᓕᒐᕋᓛᓕᕆᔨᒃᑯᓐᓂ 
ᒪᓕᒐᓕᕆᔨᒃᑯᓐᓂ. ᐃᓗᓕᖃᖅᐳᖅ ᑕᓪᓕᒪᓂᒃ ᐱᓕᕆᐊᒃᓴᓂᒃ: 

1) ᓄᓇᕗᒻᒥ ᐱᕋᔭᒃᑕᐅᔪᓄᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ, ᐊᐅᓚᑕᐅᔪᖅ ᐱᕋᔭᒃᑕᐅᓯᒪᔪᓄᑦ 
ᐱᓕᕆᐊᒃᓴᓄᑦ ᐱᕙᓪᓕᐊᑎᑦᑎᔨᒧᑦ; 

2) ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᓕᒻᒪᒃᓴᖅᑎᑦᑎᓂᕐᒧᑦ ᐱᓕᕆᐊᖅ, ᐊᐅᓚᑕᐅᔪᖅ ᐱᕋᔭᒃᑕᐅᔪᕕᓂᕐᓄᑦ ᑲᒪᔨᓄᑦ; 
3) ᓄᓇᕗᒻᒥ ᐱᕋᔭᒃᑕᐅᔪᓄᑦ ᖃᖓᑦᑕᐅᑎᓄᑦ ᐃᑲᔫᑎᓄᑦ ᐱᓕᕆᐊᑦ, ᐊᐅᓚᑕᐅᔪᑦ ᐱᕋᔭᒃᑕᐅᓯᒪᔪᓄᑦ 

ᐱᓕᕆᐊᒃᓴᓄᑦ ᐱᕙᓪᓕᐊᑎᑦᑎᔨᒧᑦ; 
4) ᓄᓇᕗᒻᒥ ᐱᕋᔭᒃᑕᐅᔪᓄᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ, ᐊᐅᓚᑕᐅᔪᖅ ᐱᕋᔭᒃᑕᐅᓯᒪᔪᓄᑦ 

ᐱᓕᕆᐊᒃᓴᓄᑦ ᐱᕙᓪᓕᐊᑎᑦᑎᔨᒧᑦ; ᐊᒻᒪᓗ 
5) ᐃᓚᒋᔭᐅᔪᓄᑦ ᑐᑭᓯᒋᐊᕐᕕᒃ, ᐊᐅᓚᑕᐅᓪᓗᑎᒃ ᑐᑭᓯᒋᐊᒐᒃᓴᓂᒃ ᑎᒃᑯᐊᖅᓯᔨᑦ ᐊᐅᓚᑦᑎᔨᒧᑦ. 

ᐊᐃᑉᕆᓕ 2021-ᖑᑎᓪᓗᒍ, ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᑦ ᑮᓇᐅᔭᖅᑖᖃᑦᑕᓯᒋᐊᓚᐅᖅᐳᑦ ᑲᓇᑕᒥ 
ᒪᓕᒐᓕᕆᔨᑯᓐᓂᑦ ᐱᔨᑦᑎᕋᖃᑦᑕᓕᕈᓐᓇᖁᓪᓗᒋᑦ ᐊᑐᕆᐊᖃᖅᑕᖃᕈᓐᓇᖁᓪᓗᒋᓪᓗ ᐱᓂᕐᓗᒃᑕᐅᓯᒪᔪᓄᑦ 
ᐱᒋᐊᖅᑎᑦᑎᔪᓐᓇᖁᓪᓗᒋᓪᓗ ᐱᓕᒻᒪᒃᓴᖃᑦᑕᕐᓂᒥᒃ ᐃᓕᓐᓂᐊᕈᑎᑖᖅᑐᕈᓐᓇᖁᓪᓗᒋᓪᓗ ᑕᕝᕙᐃᓐᓇᖅ 
ᐱᔨᑦᑎᕋᖅᑎᐅᓲᓄᑦ. ᑲᓇᑕᒥ ᒪᓕᒐᓕᕆᔨᒃᑯᑦ ᑮᓇᐅᔭᖅᑕᖃᖅᑎᑦᑎᓚᐅᕆᕗᑦ ᐱᓂᕐᓗᒃᑕᐅᓯᒪᔪᑦ ᐃᓚᔮᖏᓪᓗ 
ᐃᖅᑲᖅᑐᖅᑕᐅᕝᕕᐅᔪᒧᙵᐅᔪᓐᓇᖁᓪᓗᒋᑦ. ᒫᓐᓇᒃᑯᑦ ᑮᓇᐅᔭᓄᑦ ᐊᖏᖃᑎᒌᒍᑦ ᓇᒻᒪᒃᓯᑎᓯᒪᕗᖅ ᒫᔾᔨ 2026-ᒧᑦ. 

ᔪᓚᐃ 2017-ᒥᑦ, ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᒃᑯᑦ ᑮᓇᐅᔭᖃᖅᑎᑕᐅᓯᒪᕗᑦ ᑲᓇᑕᒥ ᒪᓕᒐᓕᕆᔨᒃᑯᓐᓂᑦ 
ᐱᒋᐊᖅᑎᑦᔪᓐᓇᖁᓪᓗᒋᑦ ᐃᓚᒌᓄᑦ ᑐᑭᓯᒋᐊᕐᕕᖕᒥᒃ.  ᐃᓚᒌᓄᑦ ᑐᑭᓯᒋᐊᕐᕕᒃ ᐃᓚᓕᐅᑎᓯᒪᕗᑦ ᑲᓇᑕᒥ 
ᐊᐱᖅᑯᑕᐅᓯᒪᔪᓂᒃ ᐊᕐᓇᐃᑦ ᓂᕕᐊᖅᓵᓪᓗ ᐃᓄᐊᖅᑕᐅᓯᒪᔪᑦ ᐊᓯᐅᔨᔭᐅᓯᒪᔪᓪᓗ ᐱᔾᔪᑎᒋᓪᓗᒋᑦ 
ᐱᓕᕆᐊᕆᔭᖏᓐᓄᑦ ᐃᑲᔪᖅᓱᖅᑕᐅᑎᑦᑎᓂᒃᑯ ᐱᔨᑦᑎᑕᐅᑎᑦᑎᓂᒃᑯᓪᓗ ᐃᓚᐃᖅᑕᐅᓯᒪᔪᓂᒃ ᑲᓇᑕᒥ 
ᐊᐱᖅᑯᑕᐅᓯᒪᔪᓂᒃ ᐊᕐᓇᐃᑦ ᓂᕕᐊᖅᓵᓪᓗ ᐃᓄᐊᖅᑕᐅᓯᒪᔪᑦ ᐊᓯᐅᔨᔭᐅᓯᒪᔪᓪᓗ ᐱᔾᔪᑎᒋᓪᓗᒋᑦ. ᑳᓐᑐᓛᒋᔭᖅ 
ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᒃᑯᓐᓄᑦ ᑲᓇᑕᒥ ᒪᓕᒐᓕᕆᔨᒃᑯᓐᓂᑦ ᐊᕐᕌᒎᒃ ᒪᕐᕉᒃ ᐊᓂᒍᕌᖓᑎᒃ 
ᐱᒋᐊᖅᑎᑕᐅᒃᑲᓐᓂᖅᐸᒃᐳᖅ, ᒫᔾᔨ 2023-ᖑᑎᓪᓗᒍ, ᑲᓇᑕᒥ ᒪᓕᒐᓕᕆᔨᒃᑯᑦ ᐱᒋᐊᖅᑎᑦᑎᒃᑲᓐᓂᓚᐅᖅᐳᑦ 
ᐃᑲᔪᖅᓱᐃᓂᕐᒥᓂᒃ 2025-ᒧᑦ. 

ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᒃᑯᓐᓂ ᐃᓂᒋᔭᐅᔪᑦ ᑮᓇᐅᔭᖃᖅᑎᑕᐅᕗᑦ ᑲᓇᑕᒥ ᒪᓕᒐᓕᕆᔨᒃᑯᓐᓂᑦ 
ᓄᓇᕗᒻᒥ ᒐᕙᒪᒃᑯᖓᓐᓂᑦ. ᑲᓇᑕᒥ ᒪᓕᒐᓕᕆᔨᒃᑯᑦ ᑮᓇᐅᔭᖃᖅᑎᑦᑎᕙᒃᑐᑦ ᒪᕐᕉᖕᓄᑦ ᐃᖅᑲᓇᐃᔮᕐᓄᑦ 
ᐱᕋᔭᒃᑕᐅᔪᕕᓂᕐᓄᑦ ᑲᒪᔨᐅᔫᖕᓄᑦ, ᐱᕋᔭᒃᑕᐅᓯᒪᔪᓄᑦ ᐱᓕᕆᐊᒃᓴᓄᑦ ᐱᕙᓪᓕᐊᑎᑦᑎᔨᒥᒃ, ᐊᒻᒪ ᑐᑭᓯᒋᐊᒐᒃᓴᓂᒃ 
ᑎᒃᑯᐊᖅᓯᔨᑦ ᐊᐅᓚᑦᑎᔨᒥᒃ. ᓄᓇᕗᒻᒥ ᒐᕙᒪᒃᑯᖓ ᑮᓇᐅᔭᖃᖅᑎᑦᑎᕗᖅ ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᓄᑦ 
ᐊᖓᔪᖅᑳᖑᔪᒥᒃ ᑮᓇᐅᔭᖃᖅᑎᑦᑎᒋᓪᓗᑎᒡᓗ ᕼᐊᒻᓚᖓᓐᓂᒃ ᒥᑦᑎᒪᑕᓕᒃ ᐊᖅᑯᑎᖃᖅᖢᑎᒃ ᐃᑲᔫᑎᓄᑦ 
ᐊᖏᖃᑎᒌᒍᑎᒥᒃ ᐃᖅᑲᓇᐃᔮᖃᖅᑎᑦᑎᔪᓐᓇᖁᓪᓗᒋᑦ ᐱᕋᔭᒃᑕᐅᔪᕕᓂᕐᓄᑦ ᑲᒪᔨᒥᒃ.  

ᐃᓚᖓ 1: ᓄᓇᕗᒻᒥ ᐱᕋᔭᒃᑕᐅᔪᓄᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ  

ᓄᓇᕗᒻᒥ ᐱᕋᔭᒃᑕᐅᔪᓄᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ 

ᐱᕋᔭᒃᑕᐅᔪᓄᑦ ᐱᖁᔭᖅ ᓴᖅᑭᔾᔪᑕᐅᕗᖅ ᐱᕋᔭᒃᑕᐅᓯᒪᔪᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ 
ᐊᑐᐃᓐᓇᐅᑎᑦᑎᖃᑦᑕᖅᐳᓪᓗ ᓴᖅᑭᑕᐅᕙᓪᓕᐊᔪᓂᒃ ᐱᕋᔭᒃᑕᕕᓃᑦ ᐃᑲᔪᖅᑕᐅᖁᓪᓗᒋᑦ ᑲᑎᒪᔨᕋᓛᑦ ᑮᓇᐅᔭᑦ 
ᓴᓂᕐᕙᒃᑕᐅᔾᔪᑎᒃᓴᖏᓐᓂᒃ. ᑕᒪᓐᓇ ᐅᓂᒃᑳᓕᐊᕐᒧᑦ ᐃᓚᒋᔭᐅᔪᖅ ᐸᕐᓇᒃᑕᐅᓯᒪᔪᖅ ᒪᓕᒃᑕᐅᓪᓗᓂ ᐃᓚᖓ 10 
ᐱᕋᔭᒃᑕᐅᓯᒪᔪᓄᑦ ᐱᖁᔭᕐᒧᑦ, ᑲᑎᒪᔨᕋᓛᓂᒃ ᐊᓂᒃᑳᕆᐊᖃᖅᑎᑦᑎᓪᓗᓂ ᖃᓄᐃᓕᐅᖃᑦᑕᕐᓂᕆᔭᖏᓐᓂᑦ 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᑕ ᐃᓱᐊᓂ. 

ᐱᕋᔭᒃᑕᐅᓯᒪᔪᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ ᐱᔾᔪᑎᓪᓗᐊᑕᕐᓄᑦ ᑮᓇᐅᔭᖃᕐᕕᐅᔪᖅ ᒪᑭᒪᑎᑕᐅᓪᓗᓂ 
ᑮᓇᐅᔭᓂᑦ ᐱᕋᔭᒃᑕᕕᓃᑦ ᐊᑭᓕᖅᑕᐅᔾᔪᑎᖏᓐᓂᑦ ᑲᓇᑕᐅᑉ ᐱᕋᒐᖕᓂᕐᒧᑦ ᓇᓗᓇᐃᒃᑯᑕᕐᒧᑦ ᐊᑐᖅᑎᑕᐅᔪᓂᑦ. 
ᑮᓇᐅᔭᖃᕐᕕᒃ ᓴᖅᑭᑕᐅᓚᐅᖅᑐᖅ ᐃᑲᔪᖅᓱᖅᑕᐅᓂᖏᓐᓄᑦ ᓄᓇᓕᖕᒥᙶᖅᑐᑦ ᐱᓕᕆᐊᒃᓴᑦ ᐊᒻᒪᓗ ᖃᓄᐃᓕᐅᕐᓃᑦ 
ᐱᔨᑦᑎᖅᑐᓂᒃ ᐊᒻᒪᓗ ᐃᑲᔪᖅᑐᓂᒃ ᐱᕋᔭᒃᑕᐅᓂᑰᔪᓂᒃ, ᐃᓚᒋᔭᐅᓪᓗᑎᒃ: 

• ᐱᓕᒻᒪᒃᓴᕐᓂᖅ ᑐᕌᒐᖃᖅᑐᖅ ᐅᔾᔨᕆᔭᐅᖁᓪᓗᒋᑦ ᓄᓇᓕᖕᓂ ᐱᔾᔪᑎᒃᓴᖅᓯᐅᖅᑏᑦ ᐱᔭᐅᒋᐊᓕᖕᓂᒃ 
ᖃᓄᐃᑦᑑᓂᖏᓐᓂᒡᓗ ᐱᕋᔭᒃᑕᐅᓯᒪᔪᓄᑦ; 

• ᐱᔨᑦᑎᕋᐅᑎᑦ ᐃᑲᔫᑕᐅᓲᑦ ᐱᕋᔭᒃᑕᐅᓯᒪᔪᓄᑦ ᐊᒃᓱᕈᕐᓇᖅᑐᒃᑰᖅᑎᓪᓗᒋᑦ, ᐃᓄᖕᓂᒃ ᐃᑲᔪᖅᓱᐃᑎᓪᓗᒋᑦ, 
ᐱᔨᑦᑎᕋᖅᑕᐅᓯᒪᔪᑦ ᑲᒪᒋᔭᐅᒃᑲᓐᓂᖅᑎᓪᓗᒋᑦ, ᐱᕋᔭᒃᑕᐅᓯᒪᔪᓄᑦ ᑐᑭᓯᒋᐊᕈᑎᑦ ᐊᒻᒪ 
ᐱᓕᕆᐊᕆᔭᐅᔪᒃᓴᑦ ᐊᓯᖏᓐᓄᑦ ᐱᓕᕆᔨᓄᑦ ᑐᓐᓂᖅᑯᑕᐅᕙᒡᓗᑎᒃ; 

• ᑭᒃᑯᑐᐃᓐᓇᕐᓂᑦ ᐅᔾᔨᕈᓱᒃᑎᑦᑎᓗᓂ ᑐᓴᐅᒪᑎᑦᑎᓗᓂᓗ ᐱᔪᓐᓇᐅᑎᖏᓐᓂᑦ ᐊᒻᒪᓗ 
ᐱᓕᕆᐊᕆᔭᕆᐊᖃᖅᑕᖏᓐᓂᑦ ᐱᓂᕐᓗᒃᑕᐅᓯᒪᔪᑦ, ᐊᑐᐃᓐᓇᐅᑎᓪᓗᒋᑦ ᐱᔨᑦᑎᕋᐅᑎᑦ, 
ᐱᕋᔭᒃᑕᐅᓯᒪᔪᓄᑦ ᓴᐳᓐᓂᐊᖅᑎᑰᖓᔪᑎᒍᑦ ᐊᒻᒪᓗ ᐱᓕᕆᔾᔪᓯᖏᑎᒍᑦ, ᐊᒻᒪᓗ ᐱᔾᔪᓯᐅᔪᓄᑦ 
ᐊᒃᑐᐊᓂᖃᖅᑐᓄᑦ ᐱᓂᕐᓗᒃᑕᐅᓂᑯᓄᑦ; ᐊᒻᒪ 

• ᖃᐅᔨᓴᖅᑕᐅᖃᑦᑕᖅᓯᒪᔪᑦ ᐊᑲᐅᓛᒃᑯᑦ ᐱᓕᕆᐊᖑᖃᑦᑕᖅᓯᒪᔪᑦ ᐱᔾᔪᑕᐅᓲᓂᒃ ᓴᖅᑭᑦᑎᓂᐊᖅᑎᓪᓗᒋᑦ 
ᐱᕋᔭᒃᑕᐅᖃᑦᑕᖅᑐᓂᒃ ᑲᓇᑕᓕᒫᒥ ᐱᕙᓪᓕᐊᑎᑕᐅᓂᖏᓪᓗ ᖃᓄᐃᓕᐅᕈᑕᐅᔪᒪᔪᑦ ᐊᑲᐅᓛᒃᑯᑦ 
ᐃᑲᔪᖅᓱᐃᔾᔪᑕᐅᔪᓐᓇᖅᑐᑦ ᓄᓇᕗᒻᒥᐅᓄᑦ ᐱᕋᔭᒃᑕᐅᓂᒃᑯᑦ ᐋᓐᓂᖅᑕᐅᓯᒪᔪᓄᑦ. 

ᑐᒃᓯᕋᐅᑎᓂᒃ ᐱᓕᕆᐊᕐᓄᑦ ᐱᔪᒪᔾᔪᑎ ᓴᖅᑭᑕᐅᒐᔪᒃᑐᖅ ᓄᓇᕗᒻᒥ ᓄᓇᓕᓗᒃᑖᕐᓂᑦ ᐊᑕᐅᓯᐊᖅᖢᑎᒃ ᐊᕐᕌᒍᒥ. 
ᐱᕋᔭᒃᑕᕕᓃᑦ ᐃᑲᔪᖅᑕᐅᖁᓪᓗᒋᑦ ᑲᑎᒪᔨᕋᓛᑦ ᐃᓚᖏᑦ ᕿᒥᕐᕈᐊᓲᖑᔪᑦ ᐱᓕᕆᐊᒃᓴᓄᑦ ᑐᒃᓯᕋᐅᑎᓂᒃ ᐊᒻᒪᓗ 
ᒥᓂᔅᑕᒧᑦ ᐊᐅᓪᓚᖅᑎᑉᐸᒃᖢᓂᒋᑦ ᐱᓕᕆᐊᒃᓴᑦ ᐊᑐᓕᖁᔭᐅᔪᑦ ᒥᓂᔅᑕᒧᑦ ᐊᖏᖅᑕᐅᖁᓪᓗᒋᑦ. ᑐᒃᓯᕋᐅᑎᓂᒃ 
ᐱᔪᒪᔾᔪᑎ 2021-2022-ᒧᑦ ᑭᖑᕙᖅᓯᒪᓚᐅᕐᓂᖓᓄᑦ, ᑐᒃᓯᕋᐅᑏᑦ ᐱᔭᐅᔪᑦ ᑭᐅᓯᒪᔪᑦ ᐱᔪᒪᔾᔪᑎᒧᑦ 
ᐃᓱᒪᒃᓴᖅᓯᐅᕈᑕᐅᓚᐅᖅᑐᑦ ᐱᕙᓪᓕᐊᑎᑕᐅᓪᓗᑎᒡᓗ 2022-2023-ᒥ, ᓄᑖᒥᒡᓗ ᑐᒃᓯᕋᐅᑎᓂᒃ ᐱᔪᒪᔾᔪᑎ 
ᓴᖅᑭᑎᔪᖃᓚᐅᙱᖦᖢᓂ 2022-2023 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ.  

ᐱᕋᔭᒃᑕᕕᓃᑦ ᐃᑲᔪᖅᑕᐅᖁᓪᓗᒋᑦ ᑲᑎᒪᔨᕋᓛᑦ 

ᐱᕋᔭᒃᑕᕕᓃᑦ ᐃᑲᔪᖅᑕᐅᖁᓪᓗᒋᑦ ᑲᑎᒪᔨᕋᓛᑦ ᐱᖓᓱᓂᒃ ᑲᑎᒪᔨᖃᖅᐳᑦ ᑎᒃᑯᐊᖅᑕᐅᕙᒃᖢᑎᒃ ᒪᓕᒐᓕᕆᔨᒃᑯᑦ 
ᒪᓂᔅᑕᖓᓄᑦ ᐱᔨᑦᑎᕐᓂᕐᒧᑦ ᐊᕐᕌᒍᓄᑦ ᐱᖓᓱᓄᑦ. ᑲᑎᒪᔨᕋᓛᓄᑦ ᐃᓚᒋᔭᐅᔪᑦ ᓄᓇᓕᖕᓂ ᐃᓚᒋᔭᐅᑦᑎᐊᖅᐳᑦ 
ᖃᐅᔨᒪᑦᑎᐊᖅᖢᑎᒃ ᐱᓕᕆᖃᑦᑕᖅᓯᒪᓂᑰᑦᑎᐊᖅᖢᑎᒡᓗ ᒪᓕᒐᓕᕆᓂᕐᒨᖓᔪᓂᒃ ᐊᒻᒪ ᐃᓄᓕᕆᔾᔪᑕᐅᓲᓂᒃ.  

ᐱᕋᔭᒃᑕᕕᓃᑦ ᐃᑲᔪᖅᑕᐅᖁᓪᓗᒋᑦ ᑲᑎᒪᔨᕋᓛᓄᑦ ᐃᓚᒋᔭᐅᔪᑦ 2022-2023-ᒧᑦ ᐅᑯᐊᖑᔪᑦ:  

• ᑭᐊᓐᑖᓪ ᒍᕇᓐᓕ−ᐊᕐᓇᕕᒐᖅ, ᕿᑎᕐᒥᐅᓂᒃ ᑭᒡᒐᖅᑐᐃᓪᓗᓂ; 
• ᓴᐅᓖᓐ ᓂᑯᓪ, ᑭᕙᓪᓕᕐᒥᐅᓂᒃ ᑭᒡᒐᖅᑐᐃᔪᖅ; ᐊᒻᒪᓗ 
• ᒪᕆ ᓘᓯ ᐅᕕᓗᖅ, ᕿᑎᕐᒥᐅᑦ ᑭᒡᒐᖅᑐᐃᔨᖓᑦ. 

ᐱᕋᔭᒃᑕᐅᓯᒪᔪᓄᑦ ᐱᓕᕆᐊᒃᓴᓄᑦ ᐱᕙᓪᓕᐊᑎᑦᑎᔨᒧᑦ 

ᓄᓇᕗᒻᒥ ᐱᕋᔭᒃᑕᐅᔪᓄᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ, ᐊᐅᓚᑕᐅᔪᖅ ᐱᕋᔭᒃᑕᐅᓯᒪᔪᓄᑦ ᐱᓕᕆᐊᒃᓴᓄᑦ 
ᐱᕙᓪᓕᐊᑎᑦᑎᔨᒧᑦ, ᑲᒪᒋᔭᖃᖅᖢᓂ ᐃᑲᔪᖅᓱᐃᖃᑦᑕᕐᓂᕐᒧᑦ ᒪᑯᓄᖓ: 

• ᐱᕋᔭᒃᑕᕕᓃᑦ ᐃᑲᔪᖅᑕᐅᖁᓪᓗᒋᑦ ᑲᑎᒪᔨᕋᓛᑦ: ᐱᓕᒻᒪᒃᓴᖅᑎᑦᑎᕙᒃᑐᑦ ᐃᑲᔪᖅᓱᖅᑐᓂᒃ ᑲᑎᒪᔨᕋᓛᓄᑦ 
ᖃᓄᐃᓕᐅᕆᐊᖃᕐᓂᕐᒥᓄᑦ ᐊᒻᒪᓗ ᑎᑭᐅᑎᔪᓐᓇᕐᓂᖏᓐᓄᑦ ᑐᕌᒐᕐᒥᓂᒃ, ᐊᒻᒪᓗ ᓇᖏᕐᕕᒃ ᑲᑎᒪᔨᕋᓛᓄᑦ 
ᑐᓴᒐᒃᓴᖏᓐᓂᒃ ᑐᓴᖅᑎᑦᑎᔪᓐᓇᖁᓪᓗᒋᑦ ᒫᓐᓇ ᐱᔾᔪᑕᐅᓲᓂᒃ ᐱᕋᔭᒃᑕᐅᓯᒪᔪᓄᑦ ᓄᓇᖏᓐᓂᒃ 
ᑭᒡᒐᖅᑐᐃᕝᕕᒋᔭᖏᓐᓂᒃ ᐅᖃᐅᓯᖃᖅᐸᒡᓗᑎᒡᓗ ᖃᓄᐃᓕᐅᕈᑕᐅᔪᒪᔪᓂᒃ ᐃᑲᔪᕐᓗᒋᑦ ᐱᔾᔪᑕᐅᔪᑦ 
ᓴᖅᑭᑕᐅᔪᓐᓇᖁᓪᓗᒋᑦ. 

• ᐱᕋᔭᒃᑕᐅᓯᒪᔪᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᖕᒥᑦ ᐱᓇᔪᒃᑐᑦ: ᐃᑲᔪᖅᓱᖅᑕᐅᓪᓗᑎᒃ ᐱᓇᔪᒃᑐᑦ 
ᑐᒃᓯᕋᐅᑎᒧᑦ ᐊᒻᒪᓗ ᐅᓂᒃᑳᓕᐅᕐᓂᕐᒧᑦ ᐊᑐᖅᑕᐅᕙᓪᓕᐊᕙᒃᑐᓄᑦ, ᐃᓄᑐᐃᓐᓇᐃᓪᓗ ᐃᑲᔪᖅᑕᐅᕙᒃᖢᑎᒃ 
ᐊᒻᒪᓗ/ᐅᕝᕙᓘᓐᓃᑦ ᒐᕙᒪᐅᙱᑦᑐᑦ ᑎᒥᐅᔪᑦ ᐊᑑᑎᖃᑦᑎᐊᖅᑐᓂᒃ ᐱᓕᕆᐊᒃᓴᓕᐅᕐᓂᕐᒧᑦ ᑐᕌᖓᔪᓂᒃ 
ᒪᒥᓴᕐᓂᖏᓐᓄᑦ ᐊᒻᒪᓗ ᐱᔪᓐᓇᖅᓯᑎᑕᐅᓂᖏᓐᓄᑦ ᐱᕋᔭᒃᑕᐅᓂᑯᑦ.  

• ᐃᓄᖕᓄᑦ ᐅᔾᔨᕆᔭᐅᑎᑦᑎᓂᖅ: ᐊᐅᓚᑦᑎᔨ ᐱᓕᕆᐊᖑᕙᓪᓕᐊᔪᒪᔪᓂᒃ ᐋᖅᑭᒃᓱᐃᕙᒡᓗᓂ ᐊᒃᑐᐃᔾᔪᑕᐅᓲᓂᒃ 
ᐱᕋᔭᒃᑕᐅᓯᒪᔪᓄᑦ ᐊᒻᒪ ᐃᑲᔪᖅᑐᐃᕙᒡᓗᑎᒃ ᐊᑐᐃᓐᓇᐅᔪᓂᒃ ᓄᓇᕗᒻᒥ ᓄᓇᓕᖕᓂ. 

ᐱᓕᕆᐊᒃᓴᓪᓗᐊᑕᑦ ᐊᒻᒪ ᐊᓂᒍᖅᑎᑕᐅᔪᑦ  

ᐱᕋᔭᒃᑕᕕᓃᑦ ᐃᑲᔪᖅᑕᐅᖁᓪᓗᒋᑦ ᑲᑎᒪᔨᕋᓛᑦ ᕿᒥᕐᕈᐊᓚᐅᖅᑐᑦ ᐊᕐᕕᓂᓕᖕᓂᒃ ᐊᑕᐅᓯᕐᒥᒡᓗ (7) ᐱᓕᕆᐊᒃᓴᓄᑦ 
ᑐᒃᓯᕋᐅᑎᓂᒃ 2022-2023-ᒥ, ᑕᒥᕐᒥᒃ ᐊᖏᖅᑕᐅᖁᔭᐅᓚᐅᖅᖢᑎᒃ ᐊᖏᖅᑕᐅᓚᐅᖅᖢᑎᒡᓗ ᒥᓂᔅᑕᒧᑦ. ᑮᓇᐅᔭᑦ 
ᐊᐃᑦᑐᖅᑕᐅᓕᓚᐅᖅᑐᑦ ᐱᓇᔪᒃᓯᒪᔪᓄᑦ ᔪᓚᐃ 2022-ᒥ.  

ᐊᖏᖅᑕᐅᓚᐅᖅᑐᑦ ᐱᕋᔭᒃᑕᐅᓯᒪᔪᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒥᑦ ᐱᓕᕆᐊᑦ 2022-2023 
 

ᑲᑐᔾᔨᖃᑎᒌᑦ 
ᓄᓇᓕᒃ ᐱᓕᕆᐊᑉ ᓇᓗᓇᐃᖅᓯᒪᓂᖓ 

ᐊᖏᖅᑕᐅᓯᒪᔪᑦ 
ᐃᑲᔫᑎᓄᑦ 

ᐊᖏᖃᑎᒌᒍᒧᑦ 
ᖃᔅᓯᐅᓂᖓ  
2022-2023 

ᐊᐃᑦᑐᖅᑕᐅᓯᒪᔪᑦ 
ᑮᓇᐅᔭᑦ  

2022-2023 

ᓴᓇᔭᒃᓴᖁᑎ 
ᖃᓄᐃᓕᖓᓕᕐᒪᖔᑦ 

ᖃᔪᖅᑐᕐᕕᒃ 
ᓄᓇᓕᖕᒥ 
ᓂᕿᑖᕐᕕᒃ  
ᐃᖃᓗᐃᑦ 

ᐱᓕᕆᖃᑎᒌᓄᑦ ᑭᒡᒐᖅᑐᖅᑎᐅᓂᕐᒧᑦ 
ᐱᓕᕆᐊᖅ ᐊᕐᓇᐃᑦ ᒪᒥᓴᕐᓂᕐᒧᑦ 
ᑲᑎᙵᐅᖅᑐᓄᑦ. ᑐᕌᕆᔭᐅᓂᖓ 
ᖃᐅᔨᒪᓂᐅᔪᑦ ᓅᑕᐅᓂᖏᑦ 
ᐊᑐᖅᑕᐅᕙᒃᑐᑐᖃᕐᓂᖅ 
ᑭᓱᓕᐅᕐᓂᕐᒧᑦ ᐊᒻᒪᓗ ᖃᓄᖅᑑᕐᓂᖅ 
ᐊᑐᖅᑕᐅᓇᓱᖕᓂᖓ.  

$15,000.00 $7,500.00 ᐱᓕᕆᐊᖑᔪᖅ 

ᐊᕐᓇᐃᑦ ᒪᒥᓴᕐᓂᑦ 
ᑲᑎᙵᐅᖅᑐᑦ 
ᒥᑦᑎᒪᑕᓕᒃ 

ᐊᕐᓇᐃᑦ ᒪᒥᓴᕐᓂᕐᒧᑦ ᐱᓕᕆᐊᖅ – 
ᐃᓂᖃᖅᑎᑦᑎᔪᖅ ᐊᑦᑕᕐᓂᙵᑦᑐᒥᒃ 
ᐃᓐᓇᕐᒥᒃ ᐱᖃᑎᖃᖅᐸᒡᓗᑎᒃ 
ᐃᑲᔪᖅᑕᐅᕙᒡᓗᑎᒃ 
ᑲᑎᙵᐅᕐᓗᑎᒡᓗ 
ᖃᓄᐃᓕᐅᖅᑎᑕᐅᕙᒡᓗᑎᒃ 
ᑉᑲᔪᖅᓱᖅᑐᓂᒃ ᒪᒥᓴᕐᓂᕐᒥᒃ ᐊᒻᒪᓗ 
ᐃᓕᓯᖃᑦᑎᐊᕐᓂᒃᑯᑦ ᕿᓄᐃᓵᕐᓂᖅ 
ᐊᑐᖅᑕᐅᓇᓱᒃᑎᑕᐅᓗᓂ.  

$15,000.00 $7,500.00 ᐱᓕᕆᐊᖑᔪᖅ 

ᓄᑕᖅᑲᓄᑦ 
ᐱᓕᕆᐊᖅ  
ᒥᑦᑎᒪᑕᓕᒃ 

ᓄᑕᖅᑲᓄᑦ ᐱᓕᕆᐊᖅ – 
ᒥᑦᑎᒪᑕᓕᖕᒥᐅᑦ ᒪᒃᑯᒃᑐᑦ 
ᐊᑦᑕᕐᓇᙱᑦᑐᒥᒃ 
ᐃᓂᒃᓴᖃᖅᑎᑕᐅᓂᖏᑦ 
ᐃᓚᐅᔪᓐᓇᕐᓂᐊᕐᒪᑕ 
ᖃᓄᐃᓕᐅᒐᕐᓴᕐᓂᒃ 
ᐱᕚᓪᓕᖅᑎᑕᐅᓂᖏᓐᓄᑦ 
ᐃᓕᖅᑯᓯᓕᕆᓂᖅ, ᐱᖅᑯᓯᓕᕆᓂᖅ, 
ᐊᒻᒪᓗ ᐃᓅᖃᑎᒋᖕᓂᖅ.  

$15,000.00 $7,500.00 ᐱᓕᕆᐊᖑᔪᖅ 

ᐊᕐᓇᐃᑦ 
ᒥᕐᓱᕐᓂᕐᒧᑦ 
ᑲᑎᙵᐅᖅᑐᑦ 
ᓴᓪᓕᖅ 

ᐊᕐᓇᐃᑦ ᐱᕋᔭᒃᑕᐅᓂᒃᑯᑦ 
ᐱᒋᐊᕈᑕᐅᕙᒃᑐᓂᒃ 
ᒥᖅᓱᕈᓐᓇᖅᓯᑎᑕᐅᓂᖏᑦ 
ᐃᑲᔪᖅᓱᖅᑕᐅᑎᓪᓗᒋᑦ ᐃᓱᒪᒃᑯᑦ 
ᖃᓄᐃᙱᓐᓂᕐᒧᑦ. 

$15,000.00 $15,000.00 ᐱᓕᕆᐊᖑᔪᖅ 

ᐊᓈᓇᒋᔭᐅᔪᓄᑦ 
ᐸᓂᒋᔭᐅᔪᓄᓪᓗ 
ᐱᓕᕆᐊᖅ 
ᑭᙵᐃᑦ  

ᐊᑦᑕᕐᓇᙱᑦᑐᒥ ᐃᓂᖃᖅᑎᑕᐅᓂᑦ 
ᐊᓈᓇᒋᔭᐅᔪᑦ ᐸᓂᒋᔭᐅᔪᓪᓗ 
ᐆᒃᑑᑎᓕᐅᕈᓐᓇᖅᓯᓂᐊᕋᒥᒃ 
ᒥᖅᓱᕈᓐᓇᖅᓯᓂᐊᕋᒥᒡᓗ ᔭᐸᓂᒃ, 
ᖁᕝᕙᓯᒋᐊᖅᑎᑕᐅᓇᓱᒃᑎᓪᓗᒍ 
ᒪᑐᐃᖓᑦᑎᐊᖅᖢᓂ 
ᐃᓚᖅᑲᑎᒌᑦᑎᐊᕐᓂᖅ.  

$15,000.00 $6,000.00 ᐱᓕᕆᐊᖑᔪᖅ 

ᖃᓄᐃᑦᑑᓂᖅ 
ᐱᓕᕆᐊᖅ  
ᐸᓐᓂᖅᑑᖅ 

ᖃᐅᔨᒪᓂᐅᔪᑦ ᓅᑕᐅᓂᖏᑦ 
ᓴᓇᕐᕈᑎᓕᐅᕈᓯᑐᖃᕐᓂᒃ ᐱᔪᓐᓇᕐᓃᑦ 
ᐊᒻᒪᓗ ᓄᓇᒥ ᑐᙵᕕᓕᖕᓂᒃ 
ᖃᓄᐃᓕᐅᕐᓂᒃᑯᑦ ᐃᓗᐊᖅᓯᓂᒃᑯᑦ 
ᐃᑲᔪᖅᑕᐅᓂᖏᓐᓄᑦ ᐊᖑᑏᑦ 
ᐃᓐᓇᕈᓵᕐᓂᑯᑦ. 

$15,000.00 $7,500.00 ᐱᓕᕆᐊᖑᔪᖅ 

ᐸᐅᓄᐃᑦ 
ᐱᓕᕆᐊᖅ 
ᐸᓐᓂᖅᑑᖅ 

ᒥᖅᓱᕐᓂᕐᒧᑦ ᐱᓕᕆᐊᖅ. ᐱᓕᕆᐊᖅ 
ᐃᑲᔪᖅᓱᓛᖅᑐᖅ ᒪᕉᖕᓂᒃ 
ᐱᓕᕆᐊᒃᓴᕆᑎᑕᐅᔫᖕᓂᒃ, 
ᓯᕗᓕᐅᔾᔭᐅᓯᒪᓪᓗᓂ ᐅᖅᑰᔪᓂᒃ 
ᔭᐸᖃᖅᑎᑕᐅᓂᖏᑦ ᐱᕋᔭᒃᑕᐅᓂᑯᑦ, 
ᐊᒻᒪᓗ ᐊᐃᑉᐸᕆᓪᓗᓂᐅᒃ 
ᒥᒃᓯᖃᖅᑐᒥᒃ 
ᐃᖅᑲᓇᐃᔮᖃᖅᑎᑕᐅᓂᖏᑦ ᐃᓐᓇᐃᑦ 
ᐃᓄᑑᔭᕆᐊᖃᖅᑎᑕᐅᔪᑦ 
ᐳᕙᒡᓗᖕᓴᕐᒧᑦ ᑭᒡᓕᓕᐊᕆᔭᐅᓯᒪᔪᓄᑦ.  

$15,000.00 $13,500.00 ᐱᓕᕆᐊᖑᔪᖅ 

 ᑲᑎᓕᒫᖅᑐᒋᑦ: $105,000.00 $64,500.00  
 

ᐊᒃᓱᕈᖕᓇᕈᑏᑦ 

ᓄᓇᓕᖕᓂ ᒪᓕᒐᕋᓛᓕᕆᔨᒃᑯᑦ ᑭᒡᒐᖅᑐᐃᔨᑦ ᐊᕕᒃᑐᖅᓯᒪᔪᓄᑦ ᓇᓕᒧᒌᖁᒐᓗᐊᖅᖢᓂᒋᑦ ᐱᕋᔭᒃᑕᕕᓃᑦ 
ᐃᑲᔪᖅᑕᐅᖁᓪᓗᒋᑦ ᑲᑎᒪᔨᕋᓛᑦ, ᑲᑎᒪᔨᕋᓛᑦ ᐃᓚᖃᓚᐅᙱᑦᑐᑦ ᕿᑭᖅᑖᓗᖕᒥᙶᖅᑐᒥᒃ 2022-2023 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. ᓄᓇᓕᖕᓂ ᒪᓕᒐᕋᓛᓕᕆᔨᒃᑯᑦ ᓴᖅᑭᑦᑎᓚᐅᖅᑐᖅ ᑲᑎᒪᔨᕋᓛᖅᓯᐅᖅᖢᑎᒃ 
ᕿᑭᖅᑖᓘᑉ ᐊᕕᒃᓯᒪᓂᖓᓂᑦ, ᑭᓯᐊᓂ ᐱᔪᒪᓂᕋᓚᐅᖅᑐᖅ ᐱᐊᓂᒃᓯᓚᐅᙱᑦᑐᑦ ᐱᓇᔫᑎᒥᒃ ᐊᒻᒪᓗ ᑎᒃᑯᐊᖅᓯᓂᒧᑦ 
ᐊᑐᖅᑕᐅᕙᒃᑐᒥᒃ ᐅᕝᕙᓘᓐᓃᑦ ᐱᔪᓐᓇᖅᑎᑕᐅᓚᐅᙱᑦᑐᑦ, ᐊᒡᕕᐊᕈᑕᐅᓇᔭᓚᐅᕐᓂᑯᐊᓄᑦ ᐃᖅᑲᓇᐃᔮᕐᒥᓄᑦ.  

ᐱᕋᔭᒃᑕᐅᔪᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ ᑮᓇᐅᔭᓕᕆᔾᔪᑎᑦ ᐅᓂᒃᑳᑦ  

ᑕᑯᓗᒍ ᐃᓚᓕᐅᔾᔭᐅᓯᒪᔪᖅ A: ᐱᕋᔭᒃᑕᐅᔪᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ 2022-2023 ᑮᓇᐅᔭᓕᕆᔾᔪᑎᑦ 
ᐅᓂᒃᑳᑦ. 

ᐃᓚᖓ 2: ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᓕᒻᒪᒃᓴᖅᑎᑦᑎᓂᕐᒧᑦ ᐱᓕᕆᐊᖅ  

ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᓕᒻᒪᒃᓴᖅᑎᑦᑎᓂᕐᒧᑦ ᐱᓕᕆᐊᖅ ᓴᖅᑭᑕᐅᓚᐅᖅᑐᖅ ᐊᒥᓲᓂᖅᓴᐅᓕᕐᓂᐊᕐᒪᑕ 
ᑕᕝᕗᖓᑦᑎᐊᖅ ᐃᑲᔪᖅᑕᐅᓂᖏᑦ ᐱᔨᑦᑎᖅᑕᐅᓂᖏᓪᓗ ᐱᕋᔭᒃᑕᐅᓂᑯᑦ ᐊᒻᒪᓗ ᖃᐅᔨᒪᓂᖅᓴᐅᓕᕐᓂᐊᕐᒪᑕ ᐊᒻᒪᓗ 
ᐱᓕᒻᒪᒃᓴᕈᓐᓇᕐᓂᖅᓴᐅᓂᐊᕐᒪᑕ ᐱᔨᑦᑐᖅᑎᐅᕙᒃᑐᓂᒃ ᐋᖅᑭᒃᓯᒪᔪᒃᑯᑦ ᐱᓕᕆᖃᑎᒋᔭᐅᓂᖏᑎᒍᑦ ᐊᓯᖏᑦ 
ᒐᕙᒪᐅᔪᑦ ᒐᕙᒪᐅᙱᑦᑐᓪᓗ ᑎᒥᖁᑎᒋᔭᐅᔪᑦ. ᐱᔾᔪᑎᖃᖅᐳᑦ ᐱᕚᓪᓕᖅᑎᑕᐅᖁᓪᓗᒋᑦ ᖃᐅᔨᒪᓂᕆᔭᐅᔪᑦ ᐊᒻᒪ 
ᐱᐅᓂᕆᔭᐅᔪᑦ ᐃᑲᔪᖅᓱᐃᔾᔪᑎᓂᒃ ᐱᔨᑦᑎᕋᐅᑎᓂᒡᓗ ᐃᓕᖅᑯᓯᕆᔭᐅᔪᒃᑯᑦ ᐅᔾᔨᕐᓇᕐᓂᓕᖕᓂᒃ ᐊᑦᑕᕐᓇᙱᑦᑐᓂᒡᓗ 
ᐱᕋᔭᒃᑕᐅᓯᒪᔪᓄᑦ ᓄᓇᕗᒻᒥ ᐊᒻᒪᓗ ᒥᒃᖠᒋᐊᖅᑎᑕᐅᓗᑎᒡᓗ ᐱᕋᔭᒃᑕᐅᓂᒃᑯᑦ ᐋᓐᓂᕈᑕᐅᓯᒪᔪᑦ. 

ᐱᕋᔭᒃᑕᐅᔪᕕᓂᕐᓄᑦ ᑲᒪᔨᐅᔪᑦ ᐃᖃᓗᖕᓂ ᐃᖃᓗᒃᑑᑦᑎᐊᕐᒥᓗ ᐊᐅᓚᑦᑎᕙᒃᑐᑦ ᓇᕗᒻᒥ ᐱᕋᔭᒃᑕᐅᔪᓄᑦ 
ᐱᓕᒻᒪᒃᓴᖅᑎᑦᑎᓂᕐᒧᑦ ᐱᓕᕆᐊᕐᒥᒃ. ᑖᒃᑭᐊ ᑲᒪᔨᐅᓂᕐᒧᑦ ᐃᖅᑲᓇᐃᔮᑦ ᑮᓇᐅᔭᖅᑖᖅᑎᑕᐅᕙᒃᑐᑦ 
ᒪᓕᒐᓕᕆᔨᒃᑯᓐᓄᑦ ᑲᓇᑕᒥ. ᐱᓕᕆᐊᑉ ᐱᔾᔪᑎᓪᓗᐊᑕᖓ ᑖᓐᓇᐅᒐᓗᐊᖅᑎᓪᓗᒍ ᐱᐅᓯᕚᓪᓕᖅᑎᑕᐅᓂᖏᑦ 
ᐱᕋᔭᒃᑕᐅᓂᖏᑦ ᐱᔨᑦᑎᖅᑕᐅᓂᖏᑦ, ᐱᕋᔭᒃᑕᐅᔪᕕᓂᕐᓄᑦ ᑲᒪᔩᑦ ᑕᕝᕗᖓᓪᓗᐊᖅ ᐃᑲᔪᖅᓱᖃᑦᑕᕐᒥᔪᑦ 
ᐱᕋᔭᒃᑕᐅᓂᑰᔪᓂᒃ.  

2022-2023-ᒥ, ᒪᓕᒐᓕᕆᔨᒃᑯᑦ ᑮᓇᐅᔭᖅᑖᖅᑎᑦᑎᓚᐅᖅᑐᑦ ᐱᕋᔭᒃᑕᐅᔪᕕᓂᕐᓄᑦ ᑲᒪᔨᐅᔪᒧᑦ ᐃᖅᑲᓇᐃᔮᒃᑲᓐᓂᕐᒧᑦ 
ᒥᑦᑎᒪᑕᓕᖕᒥ, ᐊᐅᓚᑕᐅᓪᓗᓂ ᐃᑲᔫᑎᓄᑦ ᐊᖏᖃᑎᒌᒍᑎᒧᑦ ᑖᒃᑯᖕᓄᖓᑦ ᒥᑦᑎᒪᑕᓕᐅᑉ ᕼᐋᒪᓚᖓ ᐊᒻᒪᓗ 
ᒪᓕᒐᓕᕆᔨᒃᑯᑦ.  

ᐱᓕᕆᐊᒃᓴᓪᓗᐊᑕᑦ ᐊᒻᒪ ᐊᓂᒍᖅᑎᑕᐅᔪᑦ 

ᐱᕋᔭᒃᑕᐅᔪᕕᓂᕐᓄᑦ ᑲᒪᔨᐅᑉ ᐃᖅᑲᓇᐃᔮᖓ ᒥᑦᑎᒪᑕᓕᑉᒥ 

ᐃᓚᓕᐅᔾᔭᐅᓂᖓ ᐱᕋᔭᒃᑕᐅᔪᕕᓂᕐᓄᑦ ᑲᒪᔨᐅᑉ ᐃᖅᑲᓇᐃᔮᖓ ᒥᑦᑎᒪᑕᓕᖕᒥ ᐱᕕᒃᓴᖃᕐᓂᖅᓴᐅᑎᑦᑎᔪᖅ 
ᑕᕝᕕᖓᑦᑎᐊᖅ ᐱᔨᑦᑎᖅᑕᐅᓂᕐᒥᒃ ᐱᕋᔭᒃᑐᐅᓂᑰᔪᓄᑦ ᐊᒻᒪᓗ ᐊᓂᒍᐃᓯᒪᓂᑰᔪᓄᑦ ᓄᓇᓕᖕᒥ. ᐃᑲᔫᑎᓄᑦ 
ᐊᖏᖃᑎᒌᒍᑎ ᐊᒻᒪᓗ ᐱᓕᕆᖃᑎᒌᖕᓂᖕᑦ ᒪᓕᒐᓕᕆᔨᒃᑯᑦ ᐊᒻᒪᓗ ᒥᑦᑎᒪᑕᓕᐅᑉ ᕼᐋᒪᓚᖓ ᑲᔪᖏᖅᓴᐃᓚᐅᕐᒥᖅ 
ᒪᑭᒪᑎᑕᐅᔪᓐᓇᖅᑐᒥᒃ ᐊᖏᒡᓕᒋᐊᖅᑎᑕᐅᓂᖓ ᓄᓇᓕᖕᒥ ᑐᙵᕕᖃᖅᑐᑦ ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑏᑦ 
ᐱᓕᕆᐊᒃᓴᖏᑦ ᒥᑦᑎᒪᑕᓕᖕᒥᐅᑕᕐᓄᑦ.  

ᐱᓕᒻᒪᒃᓴᖅᑎᑕᐅᓂᖏᑦ ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᑦ ᐃᖅᑲᓇᐃᔭᖅᑏᑦ  

ᐅᐸᒃᓯᒪᓂᒃᑯᑦ ᐱᓕᒻᒪᒃᓴᕐᓂᖅ  

• ᐱᕋᔭᒃᑕᐅᔪᕕᓂᕐᓄᑦ ᑲᒪᔨ ᒥᑦᑎᒪᑕᓕᖕᒥ ᐃᖅᑲᓇᐃᔭᖅᓯᓐᓈᑦ ᖃᐅᔨᒪᓕᖅᑎᑕᐅᓚᐅᖅᑐᑦ, 
ᐱᔨᑦᑎᖅᑕᐅᔪᓂᒃ ᐃᑲᔪᖅᓱᐃᓂᕐᒧᑦ ᐱᓕᒻᒪᒃᓴᖅᑎᑕᐅᓚᐅᖅᑐᑦ, ᐊᒻᒪᓗ 
ᐃᖅᑯᖅᑐᐃᕕᒃᑰᕐᓇᐅᔪᖃᖅᑎᓪᓗᒍ ᐱᓕᒻᒪᒃᓴᖅᑎᑕᐅᓚᐅᖅᑐᑦ ᖁᑦᑎᖕᓂᖅᓴᓄᑦ ᐱᕋᔭᒃᑕᐅᔪᓄᑦ 
ᐱᔨᑦᑎᖃᐅᑎᒃᑯᑦ ᐃᖅᑲᓇᐃᔭᖅᑎᖏᓐᓂᑦ ᒥᑦᑎᒪᑕᓕᓕᐊᖅᓯᒪᑎᓪᓗᒋᑦ ᐃᖅᑲᖅᑐᖅᑕᐅᔪᖃᕐᓂᖅᑎᓪᓗᒍ.  

• ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᑦ ᐃᖅᑲᓇᐃᔭᖅᑏᑦ ᐅᐸᓚᐅᖅᑐᖅ 7-ᓂᒃ ᐅᓪᓗᕐᓂᒃ ᐊᑯᓂᐅᓂᖃᓚᐅᖅᑐᒥᒃ 
ᐱᑉᐹᖅᑖᕐᓂᕐᒧᑦ ᐱᓕᕆᐊᕐᒥᒃ ᐊᑎᖃᖅᑐᒥᒃ “ᑭᐅᓂᖅ ᖁᐊᖅᓵᖅᓯᒪᔪᒥᒃ ᐊᒻᒪᓗ ᕿᒃᓵᑐᒥᒃ 
ᓄᓇᖃᖅᑳᖅᑐᑦ ᓄᓇᓕᖏᓐᓄᑦ ᑎᒥᖏᓐᓄᓪᓗ”, ᐊᐅᓚᑕᐅᓚᐅᖅᖢᓂ ᑐᐊᕕᕐᓇᖅᑐᓕᕆᓂᕐᒧᑦ ᐊᒻᒪ 
ᖁᐊᖅᓵᖅᑐᓕᕆᓂᕐᒧᑦ ᐃᑲᔫᑎᖃᕐᕕᖕᒧᑦ. ᐸᐃᑉᐹᖅᑖᕈᑕᐅᔪᖅ ᐱᓕᕆᐊᖅ 
ᐅᖃᓪᓚᖃᑎᒌᒃᑎᑦᑎᓚᐅᖅᐳᖅ ᐱᔾᔪᑕᐅᔪᓂᒃ ᓲᕐᓗ: 

o “ᐃᑲᔪᕐᓂᕐᒥᒃ ᐊᑐᖅᑕᐅᕙᒃᑐᑦ ᒪᒥᓴᕐᓂᕐᒧᑦ ᐊᒻᒪᓗ ᖁᓚᓕᔪᐃᓂᕐᒧᑦ”; 
o “ᕿᒃᓵᒃᖢᓂ ᐱᓱᖕᓂᖅ – ᐊᓯᖏᓐᓂᒃ ᐃᑲᔪᕐᓂᖅ ᐃᓚᙵᐃᕐᓂᕐᒧᑦ”; 
o “ᐱᓂᕐᓗᒃᑕᐅᕙᒃᑐᓕᕆᔨᑦ ᐊᒃᓱᕈᕐᔪᐊᖃᑕᐅᓂᕆᔭᑕᖏᑦ – ᐊᑐᖅᑕᐅᕙᒃᑐᑦ ᖁᓚᓕᔪᐃᓂᕐᒧᑦ, 

ᑐᐊᕕᕐᓇᖅᑐᓂᒃ ᑭᐅᓂᕐᒧᑦ ᐸᕐᓇᐃᓂᖅ”; ᐊᒻᒪᓗ 
o “ᐱᒻᒪᕆᐅᔪᒥᒃ ᖃᓄᐃᑦᑐᖃᖅᑐᒧᑦ ᑲᑎᙵᐅᖅᑐᓄᑦ ᐅᓂᒃᑳᕐᓂᖅ”.  

• ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᑦ ᐃᖅᑲᓇᐃᔭᖅᑏᑦ ᐃᓚᐅᔪᓐᓇᖅᓯᓯᒪᓚᐅᖅᐳᑉ ᐃᓱᒪᔮᓂᖃᙱᓐᓂᕐᒧᑦ 
ᑲᑎᒪᕐᔪᐊᕐᓂᖅ ᑲᑎᒪᕐᔪᐊᕐᓂᐅᑎᑕᐅᓚᐅᖅᑐᒥ ᓄᓇᕘᑉ ᒐᕙᒪᒃᑯᖏᑕ ᐋᓐᓂᐊᖃᖅᑕᐃᓕᑎᑦᑎᔨᒃᑯᖏᑕ 
ᐃᓱᒪᔮᕐᓂᖃᙱᓐᓂᕐᒧᑦ ᐱᓕᕆᕕᐊᓂᑦ. ᑲᑎᒪᕐᔪᐊᕐᓂᖅ ᐃᓗᓕᖃᓚᐅᖅᐳᖅ ᐊᔾᔨᒌᙱᑦᑑᑎᓂᒃ 
ᐅᖃᓪᓚᒋᐊᖅᑐᖅᓯᒪᔪᓂᒃ ᑐᓴᕈᒥᓇᖅᑑᑎᓕᖕᓂᒃ ᐱᓕᕆᐊᖃᕐᓂᒃᑰᕈᑎᓕᖕᓂᒡᓗ 
ᐊᒃᓱᕈᕐᔪᐊᕐᓂᒃᑰᖅᓯᒪᓂ ᐱᓪᓗᒍ.  

• ᐱᕋᔭᒃᑕᐅᔪᕕᓂᕐᓄᑦ ᑲᒪᔩᑦ ᐃᓚᐅᓚᐅᖅᐳᑦ ᐃᓴᒃᓯᒪᒋᑦ ᐃᓅᓯᕐᒥ ᐅᓪᓗᓗᒃᑖᖅ 
ᐃᓕᓐᓂᐊᖅᑕᐅᑎᑕᖃᕐᓂᖓᓂᒃ “ᐊᒃᓱᕈᕐᔪᐊᕐᓂᖅᑕᖃᖅᑐᕕᓂᐅᑎᓪᓗᒍ ᐱᓕᕆᐊᖃᕐᓂᖅ”, 
ᐃᓕᑦᑎᕚᓪᓕᕆᑕᐅᓚᐅᖅᑐᒥᒃ ᖃᓄᖅ ᐊᒃᓱᕈᕐᔪᐊᕐᓂᖃᖅᓯᒪᔪᑦ ᐃᑲᔪᖅᑕᐅᓂᖃᕈᓐᓇᕐᒪᖔᑕ 
ᖃᐅᑕᒫᖅᓯᐅᑕᐅᔪᓐᓇᖅᑐᓂᒃ. 

ᐃᑭᐊᖅᑭᕕᒃᑯᑦ ᐱᓕᒻᒪᒃᓴᕐᓂᖅ 

ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᑦ ᐃᖅᑲᓇᐃᔭᖅᑏᑦ ᐃᓚᐅᓚᖅᐳᖅ ᐃᑭᐊᖅᑭᕕᒃᑯᑦ ᐱᓕᒻᒪᒃᓴᕐᓂᐅᔪᓂ, 
ᐃᓚᒋᔭᐅᓪᓗᑎᒃ ᒪᑯᐊ: 

• ᖁᐊᖅᓵᕐᓂᖅ ᐊᒻᒪᓗ ᐃᓄᖕᓂᒃ ᓂᐅᕐᕈᑎᖃᕐᓂᖅ ᓄᓇᖃᖅᑳᑳᖅᑐᑦ ᓄᓇᓕᖏᓐᓂ: 
ᐱᓕᕆᖃᑎᒋᔭᐅᓂᖏᑦ ᓄᓇᖃᖅᑳᖅᓯᒪᔪᑦ ᓂᐅᕐᕈᑎᒋᔭᐅᓂᑯᑦ.  

• ᔪᐊᑕᓐ ᑐᙵᕕᖓ: ᑭᓲᖕᒪᖔᑦ ᖃᓄᕐᓗ ᐊᑐᖅᑕᐅᑎᑕᐅᔪᓐᓇᕐᒪᐋᑦ.  
• ᐊᓪᓚᑦ ᐱᒻᒪᑐᒃᑕᐅᓂᖓᓄᑦ ᐱᖁᔭᖅ: ᑐᑭᓯᔭᖃᕐᓂᖅ ᐃᓕᖅᑯᓯᖃᓕᕈᑕᐅᓯᒪᔪᓗᒃᑖᑦ 

ᓂᓪᓕᐊᔾᔪᔾᔨᔪᓐᓇᕐᓂᖅᓴᐅᔪᓐᓇᕈᒪᒧᑦ ᐱᓂᕐᓗᒃᑕᐅᓯᒪᔪᓂᒃ ᐱᕋᔭᖕᓂᐅᔪᒃᑯᑦ. 
• ᐊᒃᓱᕈᕐᔪᐊᕐᓂᖅ ᐃᓚᓕᐅᑎᓯᒪᓂᕐᓗ: ᖃᐅᔨᑎᑦᑎᒋᐊᕈᑎᑦ ᐱᖃᓐᓇᕆᔭᒥᒃ ᐱᓂᕐᓗᐃᖃᑦᑕᕐᓂᐅᔪᒥᒃ 

ᐱᓕᕆᖃᑎᖃᕐᓂᕐᓗ ᓄᑕᖅᑲᓂᒃ ᐊᖓᔪᖅᑳᕆᔭᑦ ᐱᑦᑎᐊᙱᓐᓂᕆᕙᒃᑕᖏᓐᓂᒃ 
ᐱᑦᑎᐊᖅᑕᐅᙱᑉᐸᒃᑐᓂᒡᓗ. 

• ᐊᑭᓴᖅᑐᐃᓂᖅ ᐃᑭᐊᖅᑭᕕᒃᑯᑦ ᓄᑕᖅᑲᓂᒃ ᓄᓕᐊᕐᓂᕐᓗᖕᓂᒃᑯᑦ ᐊᒃᑐᐃᔭᖃᕐᓂᖅ: ᖃᓄᑦᑎᐊᕙᒃ 
ᐅᖃᖃᑎᒋᔭᐅᔪᓐᓇᕐᒪᖔᑕ ᓄᓇᖅᑲᖅ ᒪᒃᑯᒃᑐᓪᓗ ᓄᓕᐊᕐᓂᕐᓗᖕᓂᓕᕆᓂᐅᕙᒃᑐᑦ ᖃᓄᕐᓗ 
ᐊᖓᔪᖅᑳᕆᔭᑦ ᐱᒻᒪᑐᒃᑎᒋᔭᓪᓗ ᐊᑐᖅᓯᑎᑦᔪᓐᓇᕐᒪᖔᑕ ᐅᖃᖃᑎᑦᑎᐊᕙᐅᔪᒥᒃ. 

• ᐋᓐᓂᖅᑎᕆᓂᐅᑉ ᐊᑭᓪᓚᑦᑖᖏᑦ: ᑮᓇᐅᔭᑎᒍᑦ ᐱᕋᔭᒃᑕᐅᔪᑦ ᐊᒻᒪ ᑮᓇᐅᔭᑎᒍᑦ ᐱᓂᕐᓗᒃᑕᐅᔪᑦ 
ᓇᓗᓇᐃᖅᑕᐅᓂᖏᑦ. 

• ᑲᑎᙵᓂᖅ ᐊᒻᒪ ᓴᐳᔾᔭᐅᓯᒪᓂᖅ: ᖃᓄᐃᓕᐅᕈᑏᑦ ᓄᑕᖅᑲᑦ ᒪᒃᑯᒃᑐᓪᓗ ᐃᑭᐊᖅᑎᕕᒃᑯᑦ 
ᐊᑦᑕᕐᓇᖅᑐᖅᓯᐅᖁᓇᒋᑦ. 

ᐱᓕᒻᒪᒃᓴᕐᓂᖅ ᐊᒻᒪᓗ ᐊᑑᑎᒃᓴᑦ ᒪᓕᒐᓕᕆᓂᕐᒧᑦ ᐃᓚᒋᔭᐅᔪᓄᑦ, ᐃᓚᐅᖃᑕᐅᔪᓄᑦ, ᐊᒻᒪᓗ ᑭᒃᑯᑐᐃᓐᓇᕐᓄᑦ  

2022-2023-ᒥ, ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᒃᑯᑦ ᐃᖅᑲᓇᐃᔭᖅᑎᖏᑦ ᐊᐅᓪᓚᓚᐅᖅᑐᑦ ᖁᓕᓄᑦ 
ᐊᕐᓂᓕᖕᓄᓪᓗ (16) ᓄᓇᓕᖕᓄᑦ ᖃᐅᔨᒃᑲᐃᔾᔪᑎᑕᖃᖅᑎᑦᑎᑲᑕᓚᐅᖅᐳᖅ ᑲᑎᖃᑎᒌᖕᓂᖃᖅᑎᑦᑎᓪᓗᑎᒡᓗ 
ᓄᓇᓕᖕᓂᑦ ᑭᙴᒪᒋᔭᐅᔪᓂᒃ. ᖃᐅᔨᒃᑲᐃᓂᕐᒧᑦ ᑲᑎᒪᓃᑦ ᑐᕌᖓᓚᐅᖅᑐᑦ ᑕᕝᕙᐃᓐᓇᖅ ᐱᔨᑦᑎᕋᖅᑎᐅᓯᕙᒃᑐᓄᑦ 
ᓲᕐᓗ ᐸᓖᓯᒃᑯᑦ, ᓄᓇᓕᖕᒥ ᐃᓄᓕᕆᔩᑦ, ᐃᓱᒪᔮᓂᖅᑕᖃᖅᑕᐃᓕᓂᕐᒧᑦ ᖃᐅᔨᒋᐊᕐᕖᑦ, ᐊᓯᖏᓪᓗ. ᖃᐅᔨᒃᑲᐃᓂᕐᒧᑦ 
ᑲᑎᒪᓂᕐᒧᑦ ᐊᒻᒪᓗ ᐃᓕᓐᓂᐊᖅᓯᓐᓈᑦ ᑲᑎᒪᓂᕐᒧᑦ ᐃᓚᒋᔭᓚᐅᖅᑐᑦ:  

• ᐱᕋᔭᒃᑕᐅᓂᑯᓄᑦ ᐊᒻᒪᓗ ᐊᓂᒍᐃᓯᒪᔪᓄᑦ ᐱᓇᓱᐊᕈᓯᖓ 2022: ᓄᓇᕗᒻᒥ ᐱᕋᔭᒃᑕᐅᔪᓄᑦ 
ᐱᔨᑦᑎᕋᐅᑎᒃᑯᑦ ᐃᖅᑲᓇᐃᔭᖅᑎᖏᑦ ᖃᐅᔨᒃᑲᐃᔭᖅᑐᖃᑦᑕᓚᐅᖅᑐᖅ ᐱᕋᔭᒃᑕᐅᔪᓄᑦ 
ᐱᔨᑦᑎᕋᐅᑎᒃᑯᓐᓂᑦ ᐃᑲᔫᑎᒃᓴᓂᒃ ᐊᕐᕕᓂᓕᓪᓗ ᒪᕐᕉᖕᓂᒃ (8) ᓄᓇᓕᖕᓂ (ᐃᒃᐱᐊᕐᔪᒃ, ᐊᕐᕕᐊᑦ, 
ᐃᖃᓗᒃᑑᑦᑎᐊᖅ, ᐃᖃᓗᐃᑦ, ᑭᒻᒥᕈᑦ, ᒥᑦᑎᒪᑕᓕᒃ, ᑲᖏᖅᖠᓂᖅ, ᐊᒻᒪᓗ ᖃᐅᓱᐃᑦᑐᖅ). ᓄᓇᓖᑦ 
ᓂᕆᕕᒡᔪᐊᕐᓂᖏᑦ ᐊᒻᒪᓗ ᐆᑦᑎᔾᔪᔾᔭᐅᓂᖏᑦ ᐱᐅᔪᒥᒃ ᐱᕕᖃᖅᑎᑦᑎᓚᐅᖅᐳᑦ ᖃᐅᔨᒃᑲᐃᓂᕐᒧᑦ ᖃᓄᖅ 
ᑭᒃᑯᑐᐃᓐᓇᐃᑦ ᐱᔪᓐᓇᕋᔭᕐᒪᖔᑕ ᐱᕋᔭᒃᑕᐅᓂᑯᑦ ᐱᔨᑦᑎᕋᐅᑎᖏᓐᓂᑦ ᐃᑲᔫᑎᒃᓴᖏᓐᓂᒃ. 
ᖄᒃᑲᓐᓂᐊᒍᑦ ᐃᓗᓕᖃᐅᖅᑐᓂᒃ ᐅᖃᓪᓚᒋᐊᖅᑐᖅᑐᖃᓚᐅᕐᒥᔪᖅ ᓄᓇᓕᖕᒥ 
ᐃᓚᒋᔭᐅᓪᓗᐊᑕᕆᔭᐅᔪᓄᑦ ᓴᙱᒃᑎᒋᐊᖅᑎᑕᐅᓇᓱᖕᓂᖏᓐᓄᑦ ᐃᑲᔪᖅᑕᐅᓇᓱᖕᓂᖏᓐᓄᓪᓗ 
ᐱᓕᕆᖃᑎᒌᖕᓃᑦ. 

• ᐱᓕᕆᕝᕕᐅᖃᑎᒌᓂᒃ ᖃᐅᔨᒃᑲᐃᓂᕐᒧᑦ ᑲᑎᒪᓃᑦ: ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᑦ 
ᖃᐅᔨᒃᑲᐃᓂᕐᒧᑦ ᑲᑎᒪᑎᑦᑎᖃᑦᑕᓚᐅᖅᑐᑦ ᓄᓇᓕᓕᐊᕌᒥᒃ ᐅᑯᓄᖓ ᖃᒪᓂᑦᑐᐊᖅ, ᐅᖅᓱᖅᑑᖅ, 
ᐃᒡᓗᓕᒃ, ᖁᕐᓗᖅᑐᖅ, ᓇᐅᔮᑦ, ᓴᓂᑭᓗᐊᖅ, ᓴᓂᕋᔭᒃ, ᐊᒻᒪᓗ ᑕᓗᕐᔪᐊᖅ. ᑲᑎᒪᓂᖅ ᐱᔾᔪᑎᖃᓚᐅᖅᑐᖅ 
ᖁᕝᕙᓯᒋᐊᖅᑎᑕᐅᓇᓱᖕᓂᖏᓐᓄᑦ ᐃᓕᖅᑯᓯᓕᕆᓂᕐᒥᒃ ᖃᐅᔨᒪᓂᕿᒥᒃ, ᐃᓕᖅᑯᓯᓕᕆᕐᒥᒃ 
ᐊᑦᑕᕐᓇᖅᑐᖃᐃᓕᒪᓂᕿᒥᒃ, ᐊᒻᒪᓗ ᖁᐊᖅᓵᖅᓯᒪᓂᕐᒥᒃ ᖃᐅᔨᒪᓂᒃᑯᑦ ᐊᑐᖃᑦᑕᕐᓂᖅ 
ᐱᓕᕆᖃᑎᒋᔭᐅᔭᕌᖓᑕ ᐱᕋᔭᒃᑕᐅᓂᑯᑦ ᐅᔾᔨᒌᙱᑦᑑᑎᓂ ᐱᕙᖕᓂᖏᓐᓂ. 

• ᐱᖃᑎᒌᑦᑎᐊᕐᓂᖅ ᐊᒻᒪᓗ ᐊᖏᕐᓂᕐᒨᖓᔪᑦ ᒪᒃᑯᒃᑐᓄᑦ: ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᑦ 
ᐅᖃᓪᓚᒋᐊᖅᑐᓚᐅᖅᑐᑦ ᖁᑦᑎᖕᓂᓕᖕᓂᒃ 9ᒥᑦ 12-ᒧᑦ ᖃᒪᓂᑦᑐᐊᕐᒥ, ᓇᐅᔮᓂ, ᐊᒻᒪᓗ ᐊᕐᕕᐊᓂ 
ᑐᕌᕆᔭᐅᓂᖏᓐᓄᑦ ᐊᔾᔨᒌᙱᑦᑑᑕᐅᔪᑦ ᐱᔾᔪᑏᑦ ᓲᕐᓗ ᓲᖑᓴᖕᓂᖅ, ᑯᔭᖏᓂᕐᒧᑦ ᐊᖏᕐᓂᖅ, 
ᐱᖃᑎᒌᑦᑎᐊᕐᓂᖅ, ᐊᒻᒪᓗ ᐃᓕᓐᓂᐊᖃᑎᒥᓄᑦ ᐅᖃᐅᓯᕆᔭᐅᔪᑦ ᖁᓄᔪᖕᓂᐊᕐᓂᑯᑦ. ᐊᓯᖏᓐᓂᒃ 
ᑲᑎᒪᖃᑎᒋᔭᐅᓚᐅᖅᑐᑦ ᓄᓇᓕᖕᒥ ᐱᖃᑎᒋᔭᐅᕙᒃᑐᑦ ᒪᒃᑯᒃᑐᓂᒃ ᐱᓕᕆᖃᑎᖃᖅᐸᒃᑐᓂᒃ 
ᐅᖃᐅᓯᖃᕐᓂᐊᕋᒥᒃ ᐊᒻᒪᓗ ᑲᔪᖏᖅᓴᐃᓂᐊᕋᒥᒃ ᑲᑐᔾᔨᓂᒃᑯᑦ ᐊᒥᓱᓄᑦ ᐱᔨᑦᑎᖅᑕᐅᓂᖏᓐᓄᑦ ᒪᒃᑯᒃᑐᑦ 
ᓄᓇᓕᖕᒥᐅᑕᐅᔪᓄᑦ. ᖃᐅᔨᒃᑲᐃᓂᖅ ᐊᒻᒪᓗ ᑕᑯᔭᒃᓴᓕᐊᙳᖅᑎᑦᑎᓂᖅ ᐅᖓᓯᒃᑐᒃᑯᑦ ᐅᑲᔪᖅᑕᐅᓂᕐᒧᑦ 
– ᓲᕐᓗ ᒥᐊᓂᖅᓯᔩᑦ ᐃᑲᔪᖅᑏᑦ ᐊᒻᒪᓗ ᒪᒥᓴᕐᓂᖅ ᐅᖃᓪᓚᖕᓂᒃᑯᑦ – ᐅᖃᐅᓯᕆᔭᐅᓚᐅᕐᒥᔪᑦ 
ᑲᑎᒪᑎᓪᓗᒋᑦ. 

• ᐸᓖᓯᒃᑯᑦ ᖁᓄᔪᖕᓂᐊᖅᑕᐅᓂᑰᔪᓂᒃ ᖃᐅᔨᓴᖅᑎᓄᑦ ᐃᓕᓐᓂᐊᒐᒃᓴᖅ (ᕼᐋᓕᕙᒃᔅ): ᓄᓇᕗᒻᒥ 
ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᒃᑯᑦ ᐃᖅᑲᓇᔭᖅᑎᖏᑦ ᐃᓕᓐᓂᐊᕆᐊᖅᑐᖃᑕᐅᖁᔭᐅᓚᐅᖅᑐᑦ 
ᐃᓕᓐᓂᐊᒐᒃᓴᕐᒥᒃ ᐊᐱᖅᓱᕐᓂᒃᑯᑦ ᓂᐱᓕᐅᖅᑕᐅᓯᒪᔪᒃᑯᑦ. ᐱᕋᔭᒃᑕᐅᔪᕕᓂᕐᓄᑦ ᑲᒪᔨ 
ᐊᐱᖅᓱᖅᑕᐅᓚᐅᖅᑐᖅ ᓴᖅᑭᔮᖅᑎᑕᐅᓂᖓᓄᑦ ᐱᓕᕆᖃᑎᒌᒃᐸᖕᓂᖏᑦ ᐸᓕᓲᒃᑯᑦ “V” 
ᐱᓕᕆᕝᕕᖓᓂᑦ ᐃᖅᑲᓇᐃᔭᖅᑎᖏᑦ ᐱᔾᔪᑎᒋᓪᓗᒍ ᐃᑲᔪᖅᓱᖅᑕᐅᓂᖏᑦ ᖁᓄᔭᖕᓂᐊᖅᑕᐅᓂᑯᑦ 
ᐊᓂᑰᑎᓂᑯᓪᓗ.  

• ᖃᐅᔨᒪᓂᐅᔪᓂᒃ ᑐᓴᐅᒪᖃᑦᑕᐅᑎᓂᖅ: ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᑦ ᐊᒻᒪᓗ ᐊᒡᕕᒃ YWCA 
ᑲᑐᔾᔨᓪᓗᑎᒃ ᖃᐅᔨᒪᓂᐅᔪᓂᒃ ᑐᓴᐅᒪᖃᑦᑕᐅᑎᓂᕐᒧᑦ ᑲᑎᒪᑎᑦᑎᓚᐅᐅᖅᑐᑦ ᐃᖃᓗᖕᓂ ᐊᕐᓇᐃᑦ 
ᕿᒫᕝᕕᖓᓄᑦ ᖃᐅᔨᒪᔭᐅᓕᕐᓂᐊᕐᒪᑕ ᐊᒃᑐᐃᓂᕐᓗᖕᓂᐅᔪᑦ ᐱᖃᑎᒥᓂᒃ ᐋᓐᓂᖅᓱᖅᑕᐅᓂᖅ ᐊᒻᒪᓗ 
ᖁᐊᖅᓵᕐᓇᖅᑐᒥᒃ ᖃᕋᓴᐅᔭᒃᑯᑦ ᐊᓐᓂᖅᓯᒪᓂᖅ.  

• ᐅᓪᓗᕈᒻᒥᑕᕐᓂᖅ ᐊᖅᒪᓗ ᐃᓕᓐᓂᐊᕐᓂᕐᒧᑦ ᖃᐅᔨᒃᑲᐃᔪᑎᓂᒃ ᑲᑎᒪᓃᑦ: ᓄᓇᕗᒻᒥ ᐱᕋᔭᒃᑕᐅᔪᓄᑦ 
ᐱᔨᑦᑎᕋᐅᑎᒃᑯᑦ ᐃᖅᑲᓇᐃᔭᖅᑎᖏᑦ ᐅᖃᓪᓚᒋᐊᖅᑐᓚᐅᖅᑐᑦ ᐃᖃᓗᖕᓂ ᐊᕐᓇᐃᑦ ᕿᒫᕝᕕᖓᑕ 
ᐅᓪᓗᕈᒻᒻᖅᒥᑕᕐᓂᕐᒧᑦ ᐊᒻᒪᓗ ᐃᓕᓐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑎᓂᒃ ᑲᑎᒪᕙᖕᓂᖏᓐᓂ, ᐃᑲᔪᖅᓱᖅᖢᑎᒃ 
ᑕᕝᕗᙵᓪᓗᐊᖅ ᐱᔨᑦᑎᖅᐸᒃᑐᓄᑦ ᐊᒻᒪᓗ ᕿᒫᕝᕕᖕᒥ ᓇᔪᖅᐸᒃᑐᓄᑦ. 

ᒪᓕᒐᓕᕆᔨᒃᑯᑦ ᐱᓕᕆᔨᐅᖃᑕᐅᔪᓂᒃ ᑲᑐᔾᔨᖃᑎᖃᕐᓂᖅ 

ᐱᕋᔭᒃᑕᐅᔪᕕᓂᕐᓄᑦ ᑲᒪᔩᑦ ᐃᓚᐅᖃᑕᐅᓚᐅᖅᑐᑦ ᐊᔾᔨᒌᙱᑦᑑᑎᓂᒃ ᐱᓕᕆᖃᑎᒌᒃᐸᒃᑐᓂᒃ ᐊᒻᒪᓗ 
ᐱᒋᐊᕈᑕᐅᓯᒪᔪᓂᒃ, ᐃᓚᒋᔭᐅᓪᓗᑎᒃ:  

• ᐊᕐᓇᐃᑦ ᐊᑦᑕᕐᓇᖅᓯᐅᖅᑕᐃᓕᒪᓂᖏᓐᓄᑦ ᐱᓕᕆᖃᑎᒌᑦ: ᑖᒃᑯᐊ ᐱᓕᕆᖃᑎᒌᑦ ᓯᕗᒃᑲᖅᑕᖅᑕᐅᔪᖅ 
ᓄᓇᕗᑦ ᒐᕙᒪᒃᑯᑦ ᐃᓄᓕᕆᔨᒃᑯᖏᓐᓄᑦ, ᐃᓚᐅᖃᑕᐅᓪᓗᑎᒃ ᒪᓕᒐᓕᕆᔨᒃᑯᑦ ᓄᓇᓕᖕᓂ 
ᒪᓕᒐᕋᓛᓕᕆᔨᒃᑯᖏᓐᓂᑦ ᐊᒻᒪᓗ ᓄᓇᓕᖕᓂᑦ ᑎᒍᔭᐅᓯᒪᔪᓕᕆᔨᒃᑯᑦ, ᐋᓐᓂᐊᖃᖅᑕᐃᓕᒪᑎᑦᑎᔨᒃᑯᑦ 
ᐃᓱᒪᔮᕐᓂᖃᖅᑕᐃᓕᓂᕐᒨᖓᔪᑦ, ᐃᓴᒃᓯᒪᒋᑦ ᐃᓅᓯᕐᒥᒃ ᑲᑎᒪᔨᒃᑯᖏᑦ, ᐸᓖᓯᒃᑯᑦ, ᑲᓇᑕᒥ 
ᐃᖅᑲᖅᑐᖅᑕᐅᑎᑦᑎᔨᒃᑯᑦ (PPSC), ᐊᒻᒪ ᓄᓇᓕᖕᓂ ᐋᓐᓂᐊᓂᓕᕆᔨᒋᔭᐅᔪᑦ. ᑖᒃᑯᐊ ᐱᓕᕆᖃᑎᒌᑦ 
ᑲᑎᖅᓱᐃᔪᒪᕗᑦ ᖃᐅᔨᒃᑲᐅᑎᐅᓕᐊᓂᒃᑐᓂᒃ ᓱᓇᓂᒃ ᐊᑐᖅᑕᐅᔪᒃᓴᖅᑕᖃᕐᒪᖔ ᐊᕐᓇᓄᑦ 
ᑲᒪᒋᔭᖃᕐᓂᐊᕋᓱᒃᖢᑎᒡᓗ ᖃᐅᔨᒪᓈᓂᒃᑐᓂᒃ ᐱᔨᑦᑎᕈᑎᑕᖃᙱᓗᐊᕐᓂᐅᔪᓂᒃ.  

• ᖁᓄᔪᕐᓂᐊᖅᑕᐅᓂᑰᓂᕐᒥᒃ ᖃᐅᔨᓴᕐᓂᐅᓚᐅᖅᑐᒥᒃ ᕿᒥᕐᕈᓕᖅᑭᑕᖃᕐᓂᖅ: ᑖᓐᓇ ᑲᑎᒪᔨᕋᓛᖅ 
ᐋᖅᑭᒃᑕᐅᓚᐅᖅᐳᖅ ᐸᓖᓯᒃᑯᓐᓂᑦ ᐃᑲᔪᖅᓱᐃᓪᓗᑎᒃ ᑲᓇᑕᐅᑉ ᖃᓄᐃᓕᐅᕈᑎᓕᐊᕆᔭᐊᖏᓂᒃ 
ᐱᑕᖃᖅᑎᑦᑎᑕᐃᓕᓂᕐᒧᑦ ᑲᒪᒋᔭᖃᕐᓂᕐᒧᓪᓗ ᑭᓲᓂᕆᔭᖅ ᐱᔾᔪᑕᐅᓪᓗᓂ ᐋᓐᓂᖅᓯᕆᓂᐅᕙᒃᑐᒥᒃ. 
ᖃᑭᒪᔨᕋᓛᑦ ᐱᑕᖃᖅᑎᑦᑎᕗᑦ ᑐᖅᑯᖅᑕᐅᓯᒪᔭᓂᒃ ᕿᒥᕐᕈᓕᖅᑭᒃᑲᓐᓂᕈᓐᓇᕆᐊᒃᓴᖅ 
ᖁᓄᔪᕐᓂᐊᖅᑕᐅᓂᑯᓅᖓᔪᑦ ᖃᐅᔨᓴᕐᓂᕆᔭᐅᓯᒪᔪᑦ ᑐᙵᓂᖃᕆᔭᐅᓚᐅᙱᑦᑐᓂᒃ.  

• ᐅᒥᖕᒪᒃ ᓄᑕᖅᑲᓄᑦ ᒪᒃᑯᒃᑐᓄᑦ ᓂᐱᒋᔭᐅᔪᑦ ᑲᑎᕝᕕᐊ ᑲᒪᒋᔭᐅᓂᑯᓂᒃ ᕿᒥᕐᕈᓕᖅᑭᒃᑕᖃᕐᓂᕐᒧᑦ 
ᐱᓕᕆᐊᖃᖃᑎᒌᑦ: ᑖᒃᑯᐊ ᐱᓕᕆᖃᖃᑎᒌᑦ ᓯᕗᒃᑲᖅᑕᖅᑕᐅᕗᑦ ᐅᒥᖕᒪᒃ ᓄᑕᖅᑲᓄᑦ ᒪᒃᑯᒃᑐᓄᑦ 
ᓂᐱᒋᔭᐅᔪᑦ ᑲᑎᕝᕕᐊᓄᑦ ᕿᒥᕐᕈᓕᖅᑭᒃᑕᖃᕈᓐᓇᖁᓪᓗᒍ 
ᐱᓕᕆᐊᖃᑦᑎᐊᕈᑕᐅᓛᖑᓇᔭᖅᑐᖅᓯᐅᓪᓗᑎᒃ. ᑲᒪᒋᔭᖃᖃᑕᐅᕈᓘᔭᖅᑐᑦ ᓲᕐᓗ ᐸᓖᓯᒃᑯᑦ, 
ᐃᓄᓕᕆᔨᒃᑯᑦ, ᐊᒻᒪ ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᑦ ᑐᙵᓱᒃᑎᑕᐅᕗᑦ 
ᕿᒥᕐᕈᓕᖅᑭᒃᑕᖃᕈᓐᓇᕆᐊᒃᓴᖅ ᐊᑐᖅᓯᔪᓐᓇᕈᓯᐅᔪᒥᒃ ᐊᒻᒪ ᐃᒫᖔᕈᑕᐅᔪᓕᐅᕐᓗᑎᒡᓗ 
ᐋᖅᑭᒋᐊᒃᑲᓐᓂᖁᓪᓗᒍ ᑲᑎᕝᕕᐅᑉ ᐊᑐᖅᑎᑉᐸᒃᑕᖓᓂᒃ. 

• ᐃᓴᒃᓯᒪᒋᑦ ᐃᓅᓯᕐᒥᒃ ᑲᑎᒪᔨᑯᖏᓐᓂᒃ ᐱᓕᕆᖃᑎᖃᕐᓂᖅ: ᐱᕋᔭᒃᑕᐅᔪᕕᓂᕐᓄᑦ ᑲᒪᔩᑦ 
ᐱᓕᕆᖃᑎᖃᖅᓕᖅᐳᑦ ᐃᓴᒃᓯᒪᒋᑦ ᐃᓅᓯᕐᒥᒃ ᑲᑎᒪᔨᒃᑯᖏᓐᓂᒃ ᐋᖅᑭᒃᓯᓂᐊᕐᓗᑎᒃ ᓈᓚᒃᑕᐅᕙᒃᑐᒃᓴᒥᒃ 
ᐱᔨᑦᑎᕈᑕᐅᔪᓂᒃ ᐃᑲᔪᖅᓱᐃᔾᔪᑕᐅᔪᓂᒡᓗ ᐱᓂᕐᓗᒃᑕᐅᓯᒪᔪᓄᑦ ᐊᐃᑉᐸᕇᖕᓂᒃᑯ ᐋᓐᓂᖅᓯᕆᓂᐅᕙᒃᑐᒥ.  

• ᐃᑲᔪᖅᑕᐅᔪᓐᓇᕐᓂᕐᒧᑦ ᒪᓕᒐᓕᕆᓂᒃᑯᑦ ᐱᓕᕆᖃᑎᒌᑦ: ᑖᓐᓇ ᐱᓕᕆᖃᑎᒌᑦ ᓯᕗᒃᑲᖅᑕᐅᑕᐅᓯᓚᕗᖅ 
ᓄᓇᕗᒻᒥ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖓᓄᑦ. ᐱᕋᔭᒃᑕᐅᔪᕕᓂᕐᓄᑦ ᑲᒪᔩᑦ 
ᑲᑎᒪᖃᑕᐅᓂᖅᑕᖃᕈᓘᔭᓚᐅᖅᐳᑦ ᐋᖅᑭᓱᐃᖃᑕᐅᓪᓗᑎᒃ ᖁᕝᕙᓯᖕᓂᖅᑕᖃᐅᔪᓄᑦ 
ᐊᑐᖅᑕᐅᔭᕆᐊᓕᖕᓂᒃ ᕿᒥᕐᕈᔭᒃᓴᓕᐅᖅᑎᓪᓗᒋᑦ ᐱᔭᕐᓂᕐᓂᓕᖕᒥᒃ, ᐊᑑᑎᓕᖕᒥᒃ ᐊᒻᒪ ᐅᓪᓗᒥᓕᓴᐅᔪᒥᒃ 
ᐊᑐᖅᑕᐅᔪᓐᓇᖅᑐᒥᒃ ᑕᕝᕙᐅᑲᐅᑎᒋᔨᐅᕙᒃᑐᓄᑦ ᐱᔨᑦᑎᕐᓂᖅᑕᖃᕆᐊᖃᕌᖓᑦ ᑭᒃᑯᓕᒫᓅᖓᒋᓪᓗᓂᓗ. 

• “ᐅᓄᐊᖅᓯᐅᓂᕐᒥᒃ ᐅᑎᖅᑎᑦᑎᓂᖅ” ᖃᓄᐃᓕᐅᕈᓯᖅ: ᑖᓐᓇ ᖃᓄᐃᓕᐅᕈᓯᖅ ᐊᑐᖅᑕᐅᓚᐅᖅᐳᖅ 
ᐃᖃᓗᒃᑑᑦᑎᐊᕐᒥ ᐱᓇᓱᐊᕈᓯᖅᑕᖃᑎᑕᐅᑎᓪᓗᒍ ᐅᔾᔨᕈᓱᖕᓂᐅᔪᒥᒃ ᐃᓱᒪᔮᖅᑕᐃᓕᓂᕐᒨᖓᔪᓂᒃ, 
ᐱᓱᖕᓂᖅᑕᖃᖅᑎᑦᑎᓚᐅᖅᐳᑦ ᑭᖑᓂᖓᒍᓪᓗ ᐅᐸᒃᑕᖃᕐᖓᐅᑎᐅᕙᒃᑐᓂᖔᖅᑐᓂᑦ 
ᐅᖃᓪᓚᖕᓂᖅᑕᖃᖅᖢᓂ.  

ᐊᒃᓱᕈᖕᓇᕈᑏᑦ 

ᐅᓄᖅᓯᑎᑦᑎᒋᐊᒃᑲᓐᓂᕋᓱᒧᑦ ᐱᔨᑦᑎᕋᐅᑕᐅᕙᒍᓐᓇᖅᑐᓂᒃ, ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᑦ 
ᐊᔪᕐᓇᖅᑐᖅᓯᐅᒐᓚᓚᐅᖅᐳᑦ ᑲᔪᓯᑎᑦᑏᓐᓇᕈᓐᓇᕐᓂᖅ ᐱᔾᔪᑎᒋᓪᓗᒍ ᐊᑐᕆᐊᖃᖅᑕᓪᓗ ᐊᒥᒐᕐᓂᖏᓐᓄᑦ 
ᐊᓯᖏᓐᓂᑦ ᐱᔨᑦᑎᕋᕐᕕᐅᔪᓂᑦ, ᓲᕐᓗ ᐅᖃᖃᑎᖃᕐᕕᐅᔪᓐᓇᕐᓂᕿᔭᖏᑦ ᐱᓂᕐᓗᒃᑕᐅᓯᒪᓂᑯᑦ ᐱᕋᔭᖕᓂᐅᔪᒧᓪᓗ 
ᐊᒃᑐᖅᑕᐅᓂᑰᓯᒪᔪᓄᑦ.  

ᐃᓚᖓ 3: ᓄᓇᕗᒻᒥ ᐱᕋᔭᒃᑕᐅᔪᓄᑦ ᖃᖓᑦᑕᐅᑎᓄᑦ ᐃᑲᔫᑎᓄᑦ ᐱᓕᕆᐊᑦ 

ᓄᓇᕗᒻᒥ ᐱᕋᔭᒃᑕᐅᔪᓄᑦ ᖃᖓᑦᑕᐅᑎᓄᑦ ᐃᑲᔫᑎᓄᑦ ᐱᓕᕆᐊᑦ ᐱᕕᖃᕈᓐᓴᖅᑎᑦᑎᕗᑦ ᑮᓇᐅᔭᑎᒍᑦ 
ᐱᓂᕐᓗᒃᑕᐅᓯᒪᔪᓂᒃ ᐊᑐᖅᓯᒪᔭᖃᖅᑐᓂᒡᓗ ᐱᕋᔭᑕᐅᓂᐅᔪᒥᒃ ᐃᓚᐅᖃᑕᐅᔪᓐᓇᖁᓪᓗᒋᑦ 
ᐃᖅᑲᖅᑐᐃᕕᒃᑰᕐᓂᖅᑕᖃᖅᑎᓪᓗᒍ ᓄᓇᓕᒥᑕ ᐊᓯᐊᓃᑦᑐᒥᒃ. ᐃᓚᖃᖅᐳᖅ ᑮᓇᐅᔭᑎᒍᑦ ᐃᑲᔪᖅᑕᐅᓂᖅ 
ᖃᖓᑦᑕᐅᑎᓄᑦ, ᑐᔪᕐᒥᔾᔪᑎᓄᑦ, ᓂᕆᔾᔪᑎᓄᓪᓗ ᐃᖅᑲᖅᑐᐃᓂᖅᑕᖃᕐᓂᓕᒫᖓᓂ. ᐱᓕᕆᐊᒃᓴᖅ ᓄᓇᕗᒻᒥ 
ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᐊᓯᖏᓐᓄᑦ ᓄᓇᓕᖕᓄᐊᕈᓐᓇᖅᑎᑦᑎᕗᖅ ᓄᓇᕗᒻᒥ 
ᐃᑲᔪᖅᓱᐃᔪᓐᓇᖁᓪᓗᒋᑦ ᐱᓂᕐᓗᒃᑕᐅᓯᒪᔪᓂᒃ ᐃᓚᒋᔭᖏᓐᓂᒡᓗ ᐃᖅᑲᖅᑐᐃᕕᒃᑰᖅᑎᑕᐅᓂᐅᑉ ᓯᕗᓂᖔᖓᓂ, 
ᐃᖅᑲᖅᑐᐃᕕᒃᑰᑎᑕᐅᓂᐅᔪᒥ, ᑭᖑᓂᖓᒎᖓᔪᒥᓗ.  

ᐱᓕᕆᐊᒃᓴᓪᓗᐊᑕᑦ ᐊᒻᒪ ᐊᓂᒍᖅᑎᑕᐅᔪᑦ 

ᐃᖅᑲᖅᑐᐃᕕᒃᑰᕐᓂᖅᑕᖃᖅᑎᓪᓗᒍ ᐃᓚᐅᓂᖅ 

ᖁᐊᖅᓵᖅᓯᒪᓂᕐᒥᒃ ᖃᐅᔨᒪᓂᒃᑯᑦ ᐃᑲᔪᖅᓱᕐᓂᖅ ᐱᑕᖃᕆᐊᖃᒻᒪᕆᒃᐳᖅ ᐋᓐᓂᖅᑕᐅᓯᒪᓂᐅᔪᒥᒃ 
ᒥᑭᒡᓕᒋᐊᑎᑦᑎᓇᓱᒧᑦ ᐱᓂᕐᓗᒃᑕᐅᒃᑲᓐᓂᕐᓂᖅᑕᖃᖁᓇᒍᓗ. ᓄᓇᕗᒻᒥ ᐱᕋᔭᒃᑕᐅᔪᓄᑦ ᖃᖓᑦᑕᐅᑎᓄᑦ ᐃᑲᔫᑎᓄᑦ 
ᐱᓕᕆᐊᒃᑯᑎᒍᑦ, ᐱᓂᕐᓗᒃᑕᐅᓯᒪᔪᑦ ᐱᕕᖃᖅᑎᑕᐅᖏᓐᓇᖅᐳᑦ ᑭᒃᑯᓐᓄᑦ ᓇᔪᖅᑕᐅᓯᒪᓂᐊᕐᒪᖔᕐᒥ 
ᐃᓚᒋᔭᒥᓂᐅᒃᐸᓪᓘᓐᓃᑦ ᐱᖃᓐᓇᕆᔭᒥᓂᐅᒃᐸᓪᓘᓐᓃᑦ (ᐃᑲᔪᑎᒋᕙᒃᑕᒥᓂᒃ) ᖃᓄᐃᓐᓂᐅᓚᐅᖅᑐᒥᒃ 
ᐅᓂᒃᑲᐅᓯᖃᖅᑎᓪᓗᒋᑦ ᖁᐊᖅᓵᕈᑎᒋᓯᒪᔭᒥᓂᒡᓗ ᐅᓂᒃᑲᐅᓯᖃᖅᑎᓪᓗᒋᑦ. ᐃᑲᔪᖅᑎᖃᖅᑎᑕᐅᓪᓗᑎᒃ, 
ᐱᕋᔭᒃᑕᐅᓂᑯᑦ ᐊᓂᒎᑎᓯᒪᓂᑯᐃᓪᓗ ᐋᓐᓂᕐᓇᙱᑦᑐᒥᒃ ᐃᒃᐱᒍᓱᖕᓂᒃᑯᓪᓗ ᐊᑦᑕᕐᓇᙱᑦᑐᒥᒃ ᐊᕙᑎᖃᖅᑎᑕᐅᔪᑦ.  

ᓄᓇᕗᒻᒥ ᐱᕋᔭᒃᑕᐅᔪᓄᑦ ᖃᖓᑦᑕᐅᑎᓄᑦ ᐃᑲᔫᑎᓄᑦ ᐱᓕᕆᐊᑦ ᓇᔫᑎᔪᓐᓇᖅᑎᑦᑎᕗᑦ ᐃᓚᒌᑦ 
ᐃᖅᑲᖅᑐᐃᕕᒃᑰᕐᓂᖅ ᖃᓄᐃᓕᖓᓂᖃᕐᓂᐊᕐᒪᖔᑦ ᖃᐅᔨᓇᓱᖕᓂᐅᔪᒥ, ᐃᖅᑲᖅᑐᖅᑕᐅᓂᐅᔪᒥ, 
ᖃᓄᐃᓕᓂᕆᔭᐅᔪᒥᓗ ᐱᕋᔭᖕᓂᐅᔪᓂ ᐃᓄᐊᖅᓯᓂᖅᑕᖃᖅᑎᓪᓗᒍ ᐃᓄᐊᖅᓯᓇᓱᖕᓂᖅᑕᖃᖅᑎᓪᓗᒍᓘᓐᓃᑦ. 
ᐃᓚᒋᔭᐅᔪᑦ ᐅᐸᒍᓐᓇᖅᑎᑕᐅᓂᖏᑦ ᑖᒃᑯᓂᖓ ᓈᓚᒋᐊᖅᑐᕐᓂᐅᔪᓂᒃ ᐃᑲᔪᕈᑕᐅᕙᒃᑐᖅ ᐊᓂᒍᐃᔪᓐᓇᖅᓯᓂᕐᒧᑦ 
ᑎᑎᕋᕈᓐᓇᖅᑎᑕᐅᓂᒃᑯᑦ ᐱᕋᔭᒃᑕᐅᔪᑦ ᐊᒃᑐᖅᑕᐅᓂᖏᓐᓄᑦ ᑎᑎᕋᐅᓯᐅᔪᓂᒃ ᐊᒻᒪᓗ ᖃᐅᔨᒃᑲᐅᑎᓂᒃ 
ᐱᔪᓐᓇᕐᓂᖏᓐᓄᑦ ᓇᒡᓕᒋᔭᖏᑦᑕ ᒥᒃᓵᓄᑦ ᖃᐅᔨᒃᑲᐅᔾᔪᑎᑎᒍᑦ ᑐᓴᖅᑎᑕᐅᔪᒃᑲᑲᑦ ᐊᒻᒪᓗ ᐃᓱᒪᓕᐅᕈᑕᐅᔪᒃᑯᑦ 
ᐊᑐᖅᑕᐅᕙᓪᓕᐊᔪᒥ.  

2022-2023 ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ, ᐱᕋᔭᒃᑕᐅᓯᒪᔪᓄᑦ ᐱᓕᕆᐊᒃᓴᓄᑦ ᐱᕙᓪᓕᐊᑎᑦᑎᔨ  ᐅᐸᓚᐅᖅᑐᖅ 
ᖁᓕᓂᒃ ᐊᕐᕕᓂᓕᖕᓂᒡᓗ (16) ᓄᓇᓕᖕᓄᐊᖅᑕᖅᑐᓂᒃ ᐃᖅᑲᖅᑐᐃᓂᐅᔪᓂ ᖁᓕᓂᒃ (10) ᓄᓇᓕᖕᓂ: ᐊᕐᕕᐊᑦ, 
ᐃᖃᓗᒃᑑᑦᑎᐊᖅ, ᐅᖅᓱᖅᑑᖅ, ᖁᕐᓗᖅᑐᖅ, ᐃᒡᓗᓕᒃ, ᐃᖃᓗᐃᑦ, ᐸᖕᓂᖅᑑᖅ, ᒥᑦᑎᒪᑕᓕᒃ, ᑲᖏᖅᖠᓂᖅ, ᐊᒻᒪᓗ 
ᓴᓂᕋᔭᒃ ᐃᑲᔪᖅᓱᖃᑦᑕᓛᖅᑐᑦ ᐱᕋᔭᒃᑕᐅᓂᑰᔪᓂᒃ ᐃᓚᖏᓐᓄᓪᓗ, ᐃᖅᑲᖅᑐᐃᕕᒃᑰᓚᐅᖅᑎᓐᓇᒋᑦ, 
ᐃᖅᑲᖅᑐᐃᕕᒃᑰᖅᑎᓪᓗᒋᑦ, ᐊᒻᒪᓗ ᐃᖅᑲᖅᑐᐃᕕᒃᑰᕌᓂᒃᑎᓪᓗᒋᑦ. ᐃᑲᔪᖅᓱᐃᔾᔪᑎᑦ ᐱᔨᑦᑎᕋᑎᓪᓗ ᐱᑕᖃᖅᐳᑦ 
ᐃᓚᒌᓄᑦ ᒪᑯᓂᖓ ᐃᓚᖃᖅᖢᑎᒃ ᐊᑐᖅᓯᔪᓐᓇᕐᓂᕐᒥᒃ, ᐃᓱᒪᔮᕐᓂᖃᖅᑕᐃᓕᓂᕐᒧᑦ ᐃᑲᔪᖅᓱᐃᔾᔪᑕᐅᔪᓂᒃ 
ᐱᔨᑦᑎᕋᐅᑎᐅᔪᓂᒡᓗ ᓲᕐᓗ ᐃᓕᖅᑯᓯᑐᖃᖅᑯᑦ ᐅᖃᖃᑎᖃᕐᕕᒋᔭᒃᓴᓂᒃ, ᐊᔪᕆᖅᓱᐃᔨᓂᒃ, ᐋᓐᓂᐊᕐᕕᒃᑎᒍᑦ 
ᐅᖃᕐᕕᒋᔭᒃᓴᓂ ᐊᒃᓱᕉᓴᖕᓇᕈᑕᐅᔪᒥᒃ ᐃᖅᑲᖅᑐᐃᕕᒃᑰᕐᓂᖅᑕᖃᕐᓂᖓᓂ ᑭᖑᓂᐊᒍᓪᓗ. 

2022-2023-ᒥ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ, ᖁᓕᑦ ᐊᕐᕕᓂᓖᓪᓗ ᒪᕐᕉᒡᓗ (18) ᓄᓇᕗᒻᒥᐅᑦ 
ᐃᖅᑲᖅᑐᐃᕕᓕᐊᓚᐅᖅᑐᑦ ᐊᑐᖅᖢᑎᒃ ᑮᓇᐅᔭᑎᒍᑦ ᐃᑲᔫᓯᐊᕐᓂᒃ ᓄᓇᕗᒻᒥ ᐱᕋᔭᒃᑕᐅᔪᓄᑦ ᖃᖓᑦᑕᐅᑎᓄᑦ 
ᐃᑲᔫᑎᓄᑦ ᐱᓕᕆᐊᒃᑯᑎᒍᑦ. ᐱᔨᑦᑎᖅᑕᐅᔪᑦ ᐊᕐᕕᓂᓕᖕᓂᒃ (6) ᓄᓇᕗᒻᒥ ᓄᓇᓕᖕᓂᙶᓚᐅᖅᑐᑦ: 
ᐃᖃᓗᒃᑑᑦᑎᐊᖅ, ᓴᓪᓕᖅ, ᐅᖅᓱᖅᑑᖅ, ᐃᖃᓗᐃᑦ, ᖁᕐᓗᖅᑐᖅ, ᐊᒻᒪᓗ ᑲᖏᖅᖠᓂᖅ. ᐊᒻᒪᒃᑲᓐᓂᖅ, ᐱᔨᑦᑎᖅᑕᐅᔪᑦ 
ᒪᕐᕉᖕᓂᒃ (2) ᓄᓇᕗᑦ ᓯᓚᑖᓂᙶᖅᑑᖕᓂᒃ – ᓅᕙ ᓯᑰᓯᐊ ᐊᒻᒪᓗ ᓅ ᐳᕋᓐᓱᐃᒃ – ᐊᑐᓚᐅᖅᑐᑦ ᐱᓕᕆᐊᕐᒥᒃ. 

ᐊᓯᖏᑦ ᐃᑲᔪᖅᓲᑏᑦ ᐊᒻᒪᓗ ᐱᔨᑦᑎᕋᐅᑏᑦ ᐊᑐᐃᓐᓇᐅᑎᑕᐅᓚᐅᖅᑐᑦ ᐱᕋᔭᒃᑕᐅᓯᒪᔪᓄᑦ ᐱᓕᕆᐊᒃᓴᓄᑦ 
ᐱᕙᓪᓕᐊᑎᑦᑎᔨᒧᑦ ᓄᓇᕗᒻᒥ ᐱᕋᔭᒃᑕᐅᔪᓄᑦ ᖃᖓᑦᑕᐅᑎᓄᑦ ᐃᑲᔫᑎᓄᑦ ᐱᓕᕆᐊᒃᑯᑎᒍᑦ ᐃᓚᒋᔭᐅᔪᑦ: 

• ᐃᖅᑲᖅᑐᐃᕕᒃᑰᕐᓂᒥᒃ ᖃᐅᔨᒪᓕᕐᓂᖅ ᐊᒻᒪᓗ ᐃᖅᑲᖅᑐᐃᕕᖕᒧᑦ ᐱᖃᑎᒋᔭᐅᓂᖅ; 
• ᐃᓕᓐᓂᐊᖅᑎᑕᐅᓂᖏᑦ ᐱᕋᔭᒃᑕᐅᓂᖏᑦ ᐱᔪᓐᓇᐅᑎᒥᖕᓂᒃ ᐅᑯᓄᖓ ᖃᐅᔨᒃᑲᐃᔪᑏᑦ, ᐃᓚᐅᖃᐅᓂᖅ, 

ᐅᑎᖅᑎᑦᑎᓂᖅ, ᐊᒻᒪᓗ ᓴᐳᔾᔭᐅᒥᒪᓂᖅ; 
• ᑭᒡᒐᖅᑐᐃᓂᖅ ᑎᑎᕋᖅᑕᐅᓯᒪᔪᖅ ᐅᑎᖅᑎᑦᑎᓂᕐᒧᑦ ᑲᒪᒋᔭᐅᓂᐊᕐᓂᖓᓄᑦ ᐃᖅᑲᖅᑐᐃᕕᖕᒥ 

ᐊᑐᖅᑕᐅᔪᓂ; 
• ᐃᑲᔪᖅᓱᕐᓗᒋᑦ ᐱᕋᔭᒃᑕᐅᓯᒪᔪᑦ ᑎᑎᕋᖁᓗᒋᑦ ᓴᖅᑭᑦᑎᖁᓗᒋᓪᓗ ᐱᕋᔭᒃᑕᐅᔪᑦ ᐊᒃᑐᖅᑕᐅᓂᖏᓐᓄᑦ 

ᑎᑎᕋᐅᓯᐅᔪᓂᒃ ᐊᒻᒪ ᓄᓇᖅᑲᑎᒌᑦ ᐊᒃᑐᖅᑕᐅᒃᐸᑕ ᐅᖃᐅᓯᐅᖕᒥᓗᑎᒃ; 
• ᑭᒡᒐᖅᑐᖅᑎᐅᓗᓂ ᐊᑐᓕᖁᔨᓲᓂᒃ ᐃᑲᔫᑎᓂᒃ, ᐊᑐᕌᖓᑦ; 
• ᐃᑲᔪᖅᓱᐃᓗᓂ ᓱᖁᑎᒃᓴᕆᐊᖃᖏᑎᑕᐅᔪᖅ ᐃᖅᑲᖅᑐᐃᕕᒃᑯᑦ ᑐᒃᓯᕋᐅᑎᓂᒃ; ᐊᒻᒪᓗ 
• ᐃᑲᔪᖅᓱᐃᓗᓂ ᐱᕋᔭᒃᑕᐅᓯᒪᔪᑦ ᑎᑎᕋᖅᑕᐅᖃᑕᐅᓯᒪᓕᕐᓂᖏᓐᓄᑦ ᑎᒍᔭᐅᓯᒪᔪᓕᕆᔨᒃᑯᓐᓂ ᑲᓇᑕᒥ 

ᐊᒻᒪ ᐊᓄᓪᓚᒃᓰᕕᓕᕆᔨᒃᑯᓐᓂ ᑲᓇᑕᒥ ᐱᕋᔭᒃᑕᐅᔪᕕᓂᖅ ᖃᓄᐃᑕᐅᓂᐊᕐᓂᖓ 
ᓇᓗᓇᐃᖅᑕᐅᕌᓂᒃᐸᑦ. 

ᒪᓕᒐᓕᕆᔨᒃᑯᑦ ᐱᓕᕆᔨᐅᖃᑕᐅᔪᓂᒃ ᑲᑐᔾᔨᖃᑎᖃᕐᓂᖅ 

ᐱᕋᔭᒃᑕᐅᓯᒪᔪᓄᑦ ᐱᓕᕆᐊᒃᓴᓄᑦ ᐱᕙᓪᓕᐊᑎᑦᑎᔨᐅᑉ ᑲᑐᔾᔨᖃᑎᒋᕙᒃᐸᖏᑦ ᐃᖅᑲᓇᐃᔭᖅᑏᑦ ᒪᓕᒐᓕᕆᔨᒃᑯᑦ 
ᑎᒍᔭᐅᓯᒪᔪᓕᕆᔨᒃᑯᖏᓐᓂᑦ ᑐᓴᖅᑎᑕᐅᓂᖏᓐᓄᑦ ᐱᕋᔭᒃᑕᐅᓂᑯᑦ ᑎᒍᔭᐅᓯᒪᔪᖅ ᐱᕋᔭᖕᓂᑯ ᐊᓂᑎᑕᐅᓵᓕᓂᕐᒧᒃ 
ᐱᓇᔪᒃᑳᖓᑦ ᐅᕝᕙᓘᓐᓃᑦ ᕿᒪᕉᑎᓯᒪᓚᐅᑲᖕᓂᐊᖅᐸᑦ ᐃᒃᐱᒋᔭᖃᑦᑎᐊᖅᑐᓄᑦ ᓄᖅᑲᖓᓂᐊᖅᑐᓂᒃ. ᑖᓐᓇ 
ᐱᒻᒪᕆᐅᓪᓗᓂ ᐱᔨᑦᑎᕋᐅᑎᐅᕗᖅ ᐱᕋᔭᒃᑕᐅᓂᑰᔪᓄᑦ, ᐃᓱᒪᒃᑯᑦ ᐸᕐᓇᒃᓯᒪᔪᓐᓇᕈᑕᐅᖕᒪᑦ ᐱᕋᔭᒃᑐᕕᓂᐅᑉ 
ᐅᑎᓛᕐᓂᖓᓄᑦ ᓄᓇᓕᖕᒧᑦ. ᖃᓄᐃᓕᐅᖃᑦᑕᕐᓂᕆᔭᖓᓄᑦ, ᐱᕋᔭᒃᑕᐅᓯᒪᔪᓄᑦ ᐱᓕᕆᐊᒃᓴᓄᑦ ᐱᕙᓪᓕᐊᑎᑦᑎᔨ 
ᖃᐅᔨᒃᑲᐃᕙᒃᐳᖅ ᐱᕋᔭᒃᑕᐅᓂᑰᔪᓂᒃ ᐱᕋᔭᖕᓂᑯ ᐊᓂᑎᑕᐅᓛᕐᓂᖓᓂᒃ ᐊᒻᒪᓗ ᐃᑲᔪᖅᐸᒃᖢᒋᑦ ᑕᒪᕐᒥᒃ 
ᐃᑲᔪᖅᑕᐅᒋᐊᓕᑦ ᐃᓅᓯᓕᕆᔭᐅᔪᓐᓇᖅᑎᖦᖢᒋᑦ, ᐊᓯᒃᑲᓐᓂᖏᓐᓂᒡᓗ ᓴᐳᔾᔨᔾᔪᓐᓇᖅᑐᓄᑦ ᑐᓐᓂᖅᑯᑕᐅᕙᒃᖢᑎᒃ 
ᓲᕐᓗ ᑐᐊᕕᕐᓇᖅᑐᒃᑯᑦ ᓴᐳᔾᔭᐅᒋᐊᖃᕌᖓᑕ ᑎᓕᐅᕆᔾᔪᑎᒃᑯᑦ ᐅᕝᕙᓘᓐᓃᑦ ᓱᖁᑎᒃᓴᕆᐊᖃᖏᑎᑕᐅᔪᖅ 
ᐃᖅᑲᖅᑐᐃᕕᒃᑯᑦ ᑐᒃᓯᕋᐅᑎᒃᑯᑦ. 

ᐱᕋᔭᒃᑕᐅᓯᒪᔪᓄᑦ ᐱᓕᕆᐊᒃᓴᓄᑦ ᐱᕙᓪᓕᐊᑎᑦᑎᔨ ᐱᕋᔭᒃᑕᐅᓯᒪᔪᓄᑦ ᐱᓕᕆᐊᒃᓴᓄᑦ ᐱᕙᓪᓕᐊᑎᑦᑎᔨ ᐊᒻᒪ 
ᐃᓄᖕᓂᒃ ᐃᖅᑲᖅᑐᐃᕕᒃᑯᑦ ᐃᖅᑲᖅᑐᖅᑕᐅᑎᑦᑎᓂᕐᒥᒃ ᐱᔨᑦᑎᕋᖅᑎᑦ ᑲᓇᑕᒥ ᑲᑐᔾᔨᖃᑎᒌᖏᓐᓇᖅᐳᑦ 
ᐊᑭᓕᖅᑕᐅᓂᖓᓄᑦ ᐅᓂᒃᑳᕆᐊᖅᑐᖅᓯᒪᔪᑦ ᐃᑲᔪᖅᑎᖏᓪᓗ ᓇᔪᕐᕕᒃᓴᖏᑕ ᐊᑭᖏᓐᓄᑦ ᐅᐸᒍᓐᓇᕐᓂᐊᕐᒪᑕ 
ᐅᓂᒃᑳᕈᐊᖅᑐᕈᓐᓇᕐᓂᐊᕐᒪᑕᓗ ᐃᖅᑲᖅᑐᐃᕕᖕᒥ ᓄᓇᓕᖏᑦᑕ ᓯᓚᑖᓂ. ᑖᓐᓇ ᑲᑐᔾᔨᓂᖅ ᐱᒻᒪᕆᐅᕗᖅ 
ᐱᕋᔭᒃᑕᐅᓂᑯᑦ ᐃᑲᔪᖅᓱᖅᑎᒥᓂᒃ ᐱᖃᑎᖃᕈᓐᓇᕐᓂᐊᕐᒪᑕ ᐃᖅᑲᐃᕙᓪᓕᐊᑎᓪᓗᒋᑦ ᖁᐊᖅᓵᕐᓇᓚᐅᖅᑐᓂᒃ 
ᐅᓂᒃᑳᕆᐊᖅᑐᖅᓯᒪᑎᓪᓗᒋᑦ ᐃᖅᑲᖅᑐᐃᕕᖕᒥ.  

ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᑦ ᓴᙱᒃᑎᑉᐸᓕᐊᖏᓐᓇᖅᑎᑦᑎᕗᑦ ᐱᓕᕆᐊᖃᖃᑎᖃᕐᓂᕆᔭᒥᖕᓂᒃ 
ᒪᓕᒐᓕᓂᒃᑯᑦ ᐱᓕᕆᐊᖃᖅᐸᒃᑐᓂᒃ ᓲᕐᓗ ᐸᓖᓯᒃᑯ ᐱᕋᔭᖕᓂᕐᔪᐊᖅᑐᓕᕆᔨᒃᑯᖏᓐᓂᒃ, ᐱᕋᔭᒃᑕᐅᔪᓄᑦ 
ᐱᔨᑦᑎᕋᐅᑎᑦ ᐱᓕᕆᔨᒋᔭᖏᑦ ᑐᓴᐅᒪᑎᑦᑎᔪᓐᓇᕐᓂᖅᓴᐅᑎᑕᐅᖁᓪᓗᒋᑦ ᐱᓂᕐᓗᒃᑕᐅᓯᒪᔪᓂᒃ ᐃᓚᒋᔭᖏᓐᓂᒡᓗ 
ᐸᓖᓯᑦ ᖃᐅᔨᓴᖅᐸᓪᓕᐊᖏᓐᓇᕐᓂᕆᔭᖏᓐᓂᒃ. 

ᐱᕋᔭᒃᑕᐅᓯᒪᔪᓄᑦ ᐱᓕᕆᐊᒃᓴᓄᑦ ᐱᕙᓪᓕᐊᑎᑦᑎᔨ ᖃᓄᖅᑑᖃᑎᖃᐃᓐᓇᖅᐸᒃᐳᖅ ᐱᓕᕆᐊᖃᖃᑎᒋᔭᒥᖕᓂᒃ 
ᐃᓗᓕᖃᐅᑦᑎᐊᖅᑐᒥᒃ ᐃᑲᔪᖅᓱᖅᑕᐅᓂᖃᖁᓪᓗᒋᑦ ᐱᕋᔭᒃᑕᐅᓯᒪᔪᑦ ᐃᓚᒋᔭᖏᓪᓗ. ᑕᒪᒃᑯᐊ ᐱᔨᑦᑎᕋᐅᑎᑦ 
ᑮᓇᐅᔾᔭᒃᓴᐅᑎᒋᔭᑎᖃᖅᑎᑦᑎᓂᒃᑯᑦ ᐊᑭᓕᖅᓱᐃᔾᔪᑎᑎᒍᓪᓗ, ᓄᓇᓕᖕᓂ ᐃᑲᔪᖅᑎᒃᓴᓕᖕᒧᑦ ᐅᖃᓪᓚᖃᑎᖃᕐᓂᕐᒧᑦ 
ᐱᖅᑯᓯᑐᖃᖅᑎᑐᑦ. ᐱᓕᕆᐊᖃᖃᑎᒋᔭᑦ ᐅᑯᓂᖓ ᐃᓚᖃᖅᐳᑦ, ᐃᖅᑲᓇᐃᔭᖅᑎᑦ ᓄᓇᕗᑦ ᒐᕙᒪᒃᑯᖏᑕ 
ᐃᓄᓕᕆᔨᒃᑯᖏᑦ ᐊᒻᒪ ᐋᓐᓂᐊᖃᕐᓇᙱᑦᑐᓕᕆᔨᒃᑯ ᐃᓱᒪᔮᕈᑎᖃᖅᑐᓕᕆᔨᒃᑯᖏᑦ, ᐃᖃᓗᒃᑑᑦᑎᐊᑉ ᕼᐊᒻᓚᒃᑯᖏᑕ 
ᐃᓅᓯᖃᑦᑎᐊᖅᑐᓕᕆᔨᒃᑯᖏᑦ, ᑮᓇᐅᔾᔭᒃᓴᒐᑎᒃ ᑎᒥᐅᔪᓂᒃ ᓲᕐᓗ ᐃᓕᓴᖅᓯᕕᒃ ᑲᖏᖅᑐᒑᐱᖕᒥ ᐊᒻᒪ ᐳᓛᕐᕕᒃ 
ᖃᑉᓗᒃᑯ ᑲᖏᖅᖠᓂᕐᒥ. 

ᐊᒃᓱᕈᖕᓇᕈᑏᑦ 

ᐃᖅᑲᖅᑐᐃᕕᒃᑰᖅᑐᒃᓴᑦ ᑭᖑᕙᕆᐊᕈᑎᖃᖅᑎᑕᐅᓯᒪᓂᕆᔭᖏᑦ ᓄᕙᒡᔪᐊᕐᓇᖅ-19 ᐱᔾᔪᑎᒋᓪᓗ 
ᐃᖅᑲᖅᑐᖅᑕᐅᓂᐅᔪᓂᒃ ᐅᖓᕙᕆᐊᖅᓯᒪᐃᓐᓇᖅᑎᑦᑎᓚᐅᖅᐳᖅ 2022-2023-ᒥ. ᑭᓯᐊᓂ, ᐱᕋᔭᒃᑕᐅᓯᒪᔪᓄᑦ 
ᐱᓕᕆᐊᒃᓴᓄᑦ ᐱᕙᓪᓕᐊᑎᑦᑎᔨ ᐃᑲᔪᖅᓱᐃᖏᓐᓇᓚᐅᖅᐳᖅ ᐱᕋᔭᒃᑕᐅᓯᒪᔪᓄᑦ ᐃᓚᒋᔭᖏᓐᓄᓪᓗ 
ᐅᖓᕙᕆᐊᖅᑕᐅᓂᐅᔪᒥᒃ ᐅᓪᓗᖅᑖᕆᑎᑕᐅᔪᒥᒡᓗ ᑐᓴᐅᒪᓇᖅᓯᑐᐊᕌᖓ ᐃᖏᕐᕋᔾᔪᑎᒋᓂᐊᖅᑕᓂᒡᓗ 
ᐋᖅᑮᒋᐊᖅᐸᒃᖢᑎᒃ ᐅᓪᓗᖅᑖᕆᑎᖃᕐᒨᖓᓕᖅᑎᑦᑎᓂᒃᑯᑦ.  

ᐃᓚᖓ 4: ᓄᓇᕗᒻᒥ ᐱᓂᕐᓗᒃᑕᐅᓯᒪᔪᑦ ᐱᕋᔭᑕᐅᓂᒃᑯ ᑐᐊᕕᕐᓇᖅᑐᒃᑯᑦ ᑮᓇᐅᔭᑦ  

ᓄᓇᕗᒻᒥ ᐱᓂᕐᓗᒃᑕᐅᓯᒪᔪᑦ ᐱᕋᔭᑕᐅᓂᒃᑯ ᑐᐊᕕᕐᓇᖅᑐᒃᑯᑦ ᑮᓇᐅᔭᑦ ᐱᑕᖃᓕᖅᑎᑕᐅᓚᐅᖅᐳᖅ ᐱᓂᕐᓗᒃᑕᐅᔪᑦ 
ᐊᑐᕆᐊᖃᑲᐅᑎᒋᔭᒥᖕᓂᒃ ᐱᔪᓐᓇᖁᓪᓗᒋᑦ ᐊᒻᒪ ᐃᕐᓂᒃᖠᓕᖅᑎᕆᓂᒃᑯᓪᓗ ᑮᓇᐅᔭᑎᒍᑦ ᐊᔪᖅᓴᕈᑕᐅᓕᕐᓂᕐᒥᒃ 
ᐱᕋᔭᒡᕕᐅᓂᕐᒧᑦ ᐊᑯᓂᐅᔾᔮᙱᑦᑐᒃᑯᑦ ᑮᓇᐅᔭᖃᖅᑎᑦᑎᓂᒃᑯᑦ ᐊᑭᓕᖅᓲᑎᒋᔭᕆᐊᖃᓯᑳᓪᓚᒍᑕᐅᔪᓂᒃ ᐱᕋᔭᖕᓂᖅ 
ᐱᓪᓗᒍ ᓴᓗᒻᒪᖅᓴᐃᔭᕆᐊᖃᕐᓂᖅ, ᐃᓗᕕᖅᑕᐅᓂᕐᒧᑦ ᐃᓗᕕᖅᑕᐅᔪᒃᓴᓕᕆᔨᓄᓪᓗ, ᐅᑎᖅᑎᑕᐅᓂᖅ ᐊᓯᖏᓪᓗ 
ᐃᖏᕐᕋᓂᕐᒨᖓᔪᑦ. ᑮᓇᐅᔭᑦ ᐊᑐᖅᑕᐅᔪᓐᓇᕆᕗᑦ ᑭᒃᑯᑐᐃᓐᓇᕐᓄᑦ ᑮᓇᐅᔭᒃᓴᐅᑎᖃᙱᑦᑐᓄᑦ 
ᐊᑭᓕᖅᓱᐃᔭᕆᐊᓕᖕᓄᑦ ᓲᕐᓗ ᐃᖕᒥᒨᖓᔪᓂᒃ ᓇᓪᓕᐅᒃᑯᒫᓄᑦ.  

ᑐᐊᕕᕐᓇᖅᑐᒃᑯᑦ ᑮᓇᐅᔭᖃᖅᑎᑦᑎᓂᖅ ᐊᑐᖅᑕᐅᖃᓯᐅᔾᔭᐅᔪᓐᓇᖅᐳᖅ ᓄᓇᕗᑦ ᑐᙵᕕᒃᑯ ᐃᓚᙵᕐᓂᕐᒧᑦ 
ᐋᓐᓂᐊᕐᓂᖃᖅᑐᓄᓪᓗ ᐃᑲᔪᖅᓱᖅᑕᐅᔾᔪᑎᒋᑎᑕᖏᓐᓄᑦ ᓄᓇᕗᒻᒥᐅᓄᑦ. 

ᐱᓕᕆᐊᒃᓴᓪᓗᐊᑕᑦ ᐊᒻᒪ ᐊᓂᒍᖅᑎᑕᐅᔪᑦ 

2022-2023-ᖑᑎᓪᓗᒍ, ᓄᓇᕗᒻᒥ ᐱᓂᕐᓗᒃᑕᐅᓯᒪᔪᑦ ᐱᕋᔭᑕᐅᓂᒃᑯ ᑐᐊᕕᕐᓇᖅᑐᒃᑯᑦ ᑮᓇᐅᔭᑦ ᐊᑐᖅᑕᐅᓚᐅᖅᐳᑦ 
16-ᓄᑦ ᐃᓚᒌᖑᔪᓄᑦ ᑕᓪᓕᒪᓂᑦ (5) ᓄᓇᕗᒻᒥ ᓄᓇᓕᖕᓃᑦᑐᓂᒃ – ᐃᖃᓗᒃᑑᑦᑎᐊᖅ, ᑭᙵᐃᑦ, ᒥᑦᑎᒪᑕᓕᒃ, 
ᓴᓂᑭᓗᐊᖅ, ᐊᒻᒪ ᓴᓂᕋᔭᒃ – ᐊᒻᒪ ᐱᖓᓱᑦ (3) ᓄᓇᕘᑉ ᓯᓚᑖᓃᑦᑐᓂᒃ – ᐃᐊᑦᒪᓐᑕᓐ, ᓵᔅᑲᑑᓐ, ᐊᒻᒪ ᐅᐃᓂᐱᖕ.  

ᑮᓇᐅᔭᑦ ᐊᑭᓕᖅᓱᐃᔾᔪᑕᐅᓚᐅᖅᐳᑦ ᒪᑯᓄᖓ:  

• ᐃᕐᖐᓐᓇᖅ ᑐᔪᕐᒥᕕᖃᕆᐊᖃᕐᓂᖅ, ᐅᓂᒃᓯᒪᓂᖃᕆᐊᖃᕐᓂᖅ, ᐱᓂᕐᓗᒃᑕᐅᓯᒪᔪᓪᓗ 
ᓂᕆᔾᔪᑎᒃᓴᖏᓐᓄᑦ; 

• ᐱᕋᔭᒡᕕᐅᔫᑉ ᓴᓗᒻᒪᖅᓴᖅᑕᐅᓂᖓ ᐱᖓᓱᓂ (3) ᓄᓇᓕᖕᓂ; 
• ᐊᓯᔾᔨᖅᑕᐅᓂᖏᑦ ᓇᑎᕋᖅ ᐃᒡᓗᒥᐅᑕᕆᔭᓪᓗ ᐱᓂᕐᓗᒃᑕᐅᔪᓄᑦ ᓄᓇᓕᖕᒥ ᐊᑕᐅᓯᕐᒥ (1); 
• ᐃᓗᕕᖅᑕᐅᔪᒃᓴᓕᕆᔨᒃᑯᓐᓄᑦ ᐊᑭᓕᐅᑎᑦ ᐃᓚᖃᖅᐳᑦ ᑎᒥᖃᕐᕕᖕᒧᑦ, ᐃᓗᕕᓕᐊᕈᑎᒧᓪᓗ; 
• ᖃᖓᑦᑕᐅᑎᑦ ᓄᓇᒋᔭᒥᓂ ᐃᓕᔭᖅᑐᖅᑕᐅᔪᓐᓇᖁᓪᓗᒍ; 
• ᓄᓇᓕᐸᐅᔭᓂ ᐱᔪᓐᓇᕈᑎᒋᑎᑕᑦ, ᑎᒥᐅᑉ ᐴᖓ ᓄᓇᒥᑦ ᐊᒧᔭᐅᓚᐅᕐᓗᓂ 

ᓄᓇᒧᐊᖅᑕᐅᒃᑲᓐᓂᕐᓂᖑᓄᑦ ᐱᔪᓐᓇᕈᑎ; ᐊᒻᒪ 
• ᐃᖏᕐᕋᔾᔪᑎᑦ ᐃᓚᒌᑦ ᐃᓗᕕᖅᑕᐅᕕᐃᔪᓐᓇᓕᐊᖁᓪᓗᒋᑦ. 

ᐊᓯᖏᑦ ᑮᓇᐅᔭᑎᒎᙱᑦᑐᖅ ᐃᑲᔪᖅᓱᐃᔾᔪᑎᑦ ᐱᔨᑦᑎᕋᐅᑏᓪᓗ ᒪᑯᓂᖓ ᐃᓚᖃᖅᐳᑦ: 

• ᑲᓱᖅᓯᖃᑎᖃᕈᓐᓇᕐᓂᖅ ᐸᓖᓯᒃᑯᑦ ᐱᕋᔭᖕᓂᕐᔪᐊᖅᑐᓕᕆᔨᒃᑯᖏᓐᓂᒃ ᐊᒻᒪ ᐱᓂᕐᓗᓂᒃᑕᐅᓂᕐᒧᑦ 
ᐱᔨᑦᑎᖅᑕᐅᑎᑦᑎᔨᑦ ᓄᓇᕘᑉ ᓯᓚᑖᓃᑦᑐᓄᑦ (ᐋᑐᕚ ᐊᒻᒪ ᐃᐊᑦᒪᓐᑕᓐ); 

• ᑲᓱᖅᓯᖃᑎᖃᕈᓐᓇᕐᓂᖅ ᓇᔫᑎᙱᑕᓄᑦ ᐅᖃᖃᑎᖃᕐᕕᐳᕙᒃᑐᓄᑦ ᐊᒻᒪ ᐃᓂᒃᓴᓕᐅᓂᕐᒧᑦ 
ᐊᑭᓕᖅᓲᑕᐅᒋᐊᓕᖕᓄᑦ; 

• ᐃᑲᔪᖅᑕᐅᓂᖅ ᓄᓇᓕᐸᐅᔭᓂ ᐱᔪᓐᓇᕈᑎᒋᑎᑕᖅᑖᕐᓂᖅ ᑎᒥᐅᑉ ᐴᖓᑕ ᓄᓇᒥᑦ ᐊᒧᔭᐅᓂᖓᓄᑦ, 
ᐊᒻᒪ 

• ᐃᑲᔪᖅᑕᐅᓂᖅ ᑐᒃᓯᐅᕋᑎᓕᕆᓂᕐᒧᑦ ᑲᓇᑕᒥᓪᓗ ᐊᕕᒃᑐᖅᓯᒪᔪᓂᓪᓗ ᑮᓇᐅᔭᑎᒍᑦ 
ᐃᑲᔪᖅᑕᐅᔪᓐᓇᐅᑎᑖᕐᓂᕐᒧᑦ ᐱᓂᕐᓗᒃᑕᐅᔪᓄᑦ ᐱᕋᔭᖕᓂᐅᔪᒃᑯᑦ (ᑖᓐᓇ ᐃᑲᔪᖅᓯᓂᐅᓚᐅᖅᐳᖅ 
ᐃᓚᒌᓄᑦ ᒪᕐᕉᒃ ᓄᓇᕗᒻᒥᐅᑖᒃ ᐃᓄᐊᖅᑕᐅᓂᕆᓚᐅᖅᑕᖏᓐᓄᑦ ᓄᓇᕗᑦ ᓯᓚᑖᓃᑎᓪᓗᒋᒃ). 

ᒪᓕᒐᓕᕆᔨᒃᑯᑦ ᐱᓕᕆᔨᐅᖃᑕᐅᔪᓂᒃ ᑲᑐᔾᔨᖃᑎᖃᕐᓂᖅ 

ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᒃᑯᑦ ᐃᖅᑲᓇᐃᔭᖅᑎᖏᑦ ᐱᓕᕆᖃᑎᖃᓚᐅᖅᐳᑦ ᐸᓖᓯᒃᑯᑦ 
ᐱᕋᔭᖕᓂᕐᔪᐊᖅᑐᓕᕆᔨᒃᑯᖏᓐᓂᒃ, ᓄᓇᕘᑉ ᑐᖁᔪᓕᕆᔨᖓᓐᓂᒃ, ᓄᓇᕘᑉ ᒐᕙᒪᒃᑯᖏᑕ ᓄᓇᓕᖕᓂ 
ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂᒃ, ᐊᒻᒪ ᐃᓗᕕᖅᑕᐅᔪᒃᓴᓕᕆᔨᒃᑯᓐᓂᒃ ᓄᓇᕗᒻᒥ ᓯᓚᑖᓂᓗ (ᐋᑐᕚ ᐊᒻᒪ 
ᐃᐊᑦᒪᓐᑕᓐ) ᐃᓱᓕᓐᓂᖃᕈᓐᓇᖁᓪᓗᒋᑦ ᐃᓚᙵᖅᑐᑦ ᐃᓚᐅᕈᑎᒋᔭᒥᖕᓂᒃ ᐃᓂᒋᓂᐊᖅᑕᖓᓄᙵᐅᓂᖓᓂᒃ 
ᐋᖅᑭᒃᓱᐃᑎᓪᓗᒋᑦ. 

ᐊᒃᓱᕈᖕᓇᕈᑏᑦ  

ᐊᐅᓚᑎᓂᒃᑯᑦ ᐊᔪᕐᓇᖅᑐᖅᓯᐅᕐᓂᖅᑕᖃᓚᐅᖅᐳᖅ ᓄᓇᕗᒻᒥ ᐱᓂᕐᓗᒃᑕᐅᓯᒪᔪᑦ ᐱᕋᔭᑕᐅᓂᒃᑯ ᑐᐊᕕᕐᓇᖅᑐᒃᑯᑦ 
ᑮᓇᐅᔭᑦ ᐊᑐᖅᑎᑕᐅᓂᖏᓐᓄᑦ ᓄᓇᕘᑉ ᓯᓚᑖᓃᑦᑐᓂᒃ ᖃᓄᖅ ᐊᑭᓕᖅᓱᖅᑕᐅᔭᕆᐊᓕᑦ ᐱᑎᑕᐅᓂᐊᕐᒪᖔᑕ. 
ᐱᑎᑕᐅᑎᑦᑎᔾᔪᓰ ᐃᓕᙵᓂᕆᔭᐅᓚᐅᙱᒻᒪ ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᑦ ᐱᓕᕆᔨᒋᔭᖏᓐᓄᑦ, 
ᐱᓕᕆᐊᖃᑦᑎᐊᙱᔾᔪᑕᐅᓚᐅᖅᐳᑦ ᑭᖑᕙᕐᓂᖅᑕᖃᕈᑕᐅᓚᐅᖅᐳᓪᓗ ᖃᐅᔨᓇᓱᒃᑕᖃᖅᑎᓪᓗᒋᑦ ᓯᓚᑖᓂ 
ᐃᓕᐅᕈᓯᕆᔭᐅᕙᒃᑐᓂᒃ ᓱᖏᐅᓴᑎᓪᓗᒋᑦ. 

ᐃᓚᖓ 5: ᐃᓚᒋᔭᐅᔪᓄᑦ ᑐᑭᓯᒋᐊᕐᕕᒃ 

ᐃᓚᒋᔭᐅᔪᓄᑦ ᑐᑭᓯᒋᐊᕐᕕᒃ ᐱᓕᕆᐊᒃᓴᐅᕗᖅ ᐱᑕᖃᖅᑎᑦᑎᔪᓐᓇᕐᕕᐅᓪᓗᓂ ᐋᖅᑭᒃᑕᐅᓚᐅᖅᑐᖅ 
ᓇᒧᙵᑭᑕᒋᐊᕐᓇᙱᑦᑐᒃᑯᑦ ᐃᑲᔪᖅᓱᖅᑕᐅᓂᖃᕈᓐᓇᖁᓪᓗᒋᑦ ᐃᓚᒌᑦ ᐊᕐᓇᐃᑦ ᓂᕕᐊᖅᓵᓪᓗ ᐃᓄᐊᖅᑕᐅᓯᒪᔪᑦ 
ᐊᓯᐅᔨᔭᐅᓯᒪᔪᓪᓗ ᐱᔾᔪᑎᒋᓪᓗᒋᑦ. ᐱᓕᕆᐊᒃᓴᖅ ᐊᐅᓚᑕᐅᕗᖅ ᑐᑭᓯᒋᐊᒐᒃᓴᓂᒃ ᑎᒃᑯᐊᖅᓯᔨᑦ ᐊᐅᓚᑦᑎᔨᒧᑦ. 

ᐃᑲᔪᖅᓲᑕᐅᔪᑦ ᐱᔭᐅᔪᓐᓇᖅᑐᑦ ᐃᓚᒋᔭᐅᔪᓄᑦ ᑐᑭᓯᒋᐊᕐᕕᒃ ᐱᓕᕆᐊᒃᓴᖏᑎᒍᑦ ᒪᑯᓂᖓ ᐃᓚᖃᖅᐳᑦ: 

• ᑐᓴᖅᓕᑦᑕᐅᓂᖅ: ᐃᑲᔪᖅᑕᐅᓂᖅ ᐊᖅᑯᑎᒋᔭᐅᔭᕆᐊᓕᖕᓂᒃ ᐊᑐᖅᓯᓂᕐᒥᒃ ᑐᑭᓯᓂᖃᕈᒪᔪᓂᒃ 
ᓇᖕᒥᓂᐅᙱᑦᑐᖅ ᖃᐅᔨᔭᖃᕆᐊᒃᓴᖅ ᑐᖅᑯᖅᑕᐅᓯᒪᔪᓂᒃ ᐱᔾᔪᑎᖃᖅᑐᓂᒃ ᐃᓚᐃᕈᑎᒋᓯᒪᔭᒥᖕᓂᒃ 
ᐊᓄᐊᖅᑕᐅᓯᒪᔪᒥᒃ ᐊᓯᐅᓯᒪᔪᒥᒡᓘᓐᓃᑦ.  

• ᒪᒥᓴᕐᓂᕐᒧᑦ ᑲᑎᓐᓃᑦ: ᑲᓱᖅᓯᖃᑎᖃᖅᑎᑦᑎᔪᓐᓇᕐᓂᖅ ᐋᖅᑭᒃᓱᐃᓂᕐᓗ ᐃᓄᒋᐊᔭᒃᑐᓂᒃ 
ᐊᒻᒪ/ᐅᕝᕙᓘᓐᓃᑦ ᑭᓯᕐᒥᕐᓇᖅᑐᒥᒃ ᐃᓚᒋᔭᐅᔪᓂᒃ, ᐃᓱᒪᖅᓲᑎᖃᕐᓗᑎᒃ ᓇᓕᐊᖕᓂᒃ ᐃᓐᓇᕐᓂᑦ, 
ᒪᒥᓴᐃᔨᐅᓪᓗᑎᒃ ᐅᖃᕐᕕᒃᓴᐅᔪᓂᑦ, ᐊᔪᕆᖅᓱᐃᔨᐅᔪᓂᑦ, ᐋᓐᓂᐊᕐᕕᒃᑎᒍᑦ ᐃᓱᒪᓕᕆᔨᓂᓪᓘᓐᓃᑦ.  

• ᐃᓅᓯᕆᔭᐅᓚᐅᖅᑐᒥᒃ ᖁᕕᐊᓲᑎᖃᕐᓂᖅ: ᑮᓇᐅᔭᑎᒍᑦ ᐃᑲᔪᖅᑕᐅᓂᖅ ᓂᕆᕕᒡᔪᐊᕐᓂᖃᕐᓂᒃᑯᑦ 
ᐃᓅᓯᕆᔭᐅᓚᐅᑐᒥᒃ ᐃᖅᑲᐅᒪᓂᖃᕐᓂᕐᒧᑦ. 

ᐱᓕᕆᐊᒃᓴᓪᓗᐊᑕᑦ ᐊᒻᒪ ᐊᓂᒍᖅᑎᑕᐅᔪᑦ 

ᐃᓚᒌᑦ ᐃᓚᐃᖅᓯᒪᔪᑦ ᐱᔾᔪᑕᐅᑎᓪᓗᒍ ᑮᓇᐅᔭᓂᒃ ᐊᑐᖅᑕᐅᔭᕆᐊᓕᖕᓂᒡᓗ ᐱᔭᖃᕈᓐᓇᖅᐳᑦ ᐊᖅᑯᑎᒋᓗᒍ 
ᐃᓚᒋᔭᐅᔪᓄᑦ ᑐᑭᓯᒋᐊᕐᕕᖕᒧᑦ ᐱᓕᕆᐊᖅ.  

2022-2023-ᒥ, ᑐᑭᓯᒋᐊᒐᒃᓴᓂᒃ ᑎᒃᑯᐊᖅᓯᔨᑦ ᐊᐅᓚᑦᑎᔨ ᑐᓴᐅᒪᔭᖃᓕᕐᓂᕐᒧᑦ ᑲᑎᖃᑎᖃᖅᑎᑦᓚᐅᖅᐳᑦ 
ᐃᓚᒌᖑᔪᓄᑦ 7-ᓂ ᓄᓇᓕᖕᓂ: ᐊᕐᕕᐊᑦ, ᐃᖃᓗᒃᑑᑦᑎᐊᖅ, ᐃᒡᓗᓕᒃ, ᐃᓅᕕᒃ, ᑰᒑᕐᔪᒃ, ᒥᑦᑎᒪᑕᓕᒃ, ᐊᒻᒪ 
ᑕᓗᕐᔪᐊᖅ. ᑐᓴᐅᒪᔭᖃᓕᕐᓂᕐᒧᑦ ᑲᑎᖃᑎᒌᖕᓂᖅ ᐱᔾᔪᑎᖃᓚᐅᖅᐳᖅ ᑲᑎᖃᑎᒌᒍᓐᓇᖅᓯᖁᓪᓗᒋᑦ ᑐᑭᓯᒋᐊᒐᒃᓴᓂᒃ 
ᑎᒃᑯᐊᖅᓯᔨᑦ ᐊᐅᓚᑦᑎᔨ ᐊᒻᒪ ᐊᕐᓇᐃᑦ ᓂᕕᐊᖅᓵᓪᓗ ᐃᓄᐊᖅᑕᐅᓯᒪᔪᑦ ᐊᓯᐅᔨᔭᐅᓯᒪᔪᓪᓗ ᐱᔾᔪᑎᒋᓪᓗᒋᑦ ᐃᓚᒋᔭᑦ 
ᑐᓴᐅᒪᓕᖅᑎᑕᐅᖁᓪᓗᒋᑦ ᖃᐅᔨᖁᓪᓗᒍᓗ ᑭᓱᓂᒃ ᑭᙴᒪᒋᔭᖃᕐᒪᖔᑕ. ᑐᓴᐅᒪᔭᖃᓕᕐᓂᕐᒧᑦ ᑲᑎᖃᑎᖃᕐᓂᐅᔪᓂ, 
ᑐᑭᓯᒋᐊᒐᒃᓴᓂᒃ ᑎᒃᑯᐊᖅᓯᔨᑦ ᐊᐅᓚᑦᑎᔨ ᐃᓚᒌᓪᓗ ᑐᙵᕕᒃᓴᓕᐅᖅᐸᓪᓕᐊᓕᓚᐅᖅᐳᑦ ᒪᒥᓴᕐᓂᐅᓂᐊᖅᑐᒧᑦ 
ᖃᖅᓄᖅᑑᖃᑎᒌᖕᓂᒃᑯ ᐃᓱᒪᒃᓴᖅᓯᐅᕈᑎᕋᖅᖢᑎᒃ ᖃᓄᖅ ᓯᕗᒻᒧᐊᒃᐸᓪᓕᐊᔪᓐᓇᕐᒪᖔᕐᒥ ᐃᓚᐃᖅᓯᒪᓂᖃᕐᓂᕐᒥᓂᒃ 
ᐊᓂᒍᓂᖃᕈᓐᓇᕐᓂᕐᒥᒃ.  

ᑐᑭᓯᒋᐊᒐᒃᓴᓂᒃ ᑎᒃᑯᐊᖅᓯᔨᑦ ᐊᐅᓚᑦᑎᔨ ᑕᓪᓕᒪᓄᑦ (5) ᓄᓇᓕᖕᓄᙵᐅᓚᐅᕐᒥᔪᖅ – ᔭᓗᓇᐃ, ᐃᖃᓗᒃᑑᑦᑎᐊᖅ, 
ᐊᕐᕕᐊᑦ, ᐃᖃᓗᐃᑦ, ᐊᒻᒪᓗ ᐃᒡᓗᓕᒃ – ᒪᒥᓴᕐᓂᖅᑕᖃᖁᓪᓗᒍ ᐊᕐᓇᐃᑦ ᓂᕕᐊᖅᓵᓪᓗ ᐃᓄᐊᖅᑕᐅᓯᒪᔪᑦ 
ᐊᓯᐅᔨᔭᐅᓯᒪᔪᓪᓗ ᐱᔾᔪᑎᒋᓪᓗᒋᑦ ᐃᓚᒌᓄᑦ. ᒪᕐᕉᒃ (2) ᐃᓚᒌᑦ ᕿᑎᕐᒥᐅᓂᑦ, ᐊᑕᐅᓯᖅ (1) ᐃᓚᒋᑦ ᑭᕙᓪᓕᕐᒥᑦ, 
ᐊᒻᒪᓗ ᒪᕐᕉᒃ (2) ᐃᓚᒋᑦ ᕿᑭᖅᑖᓗᖕᒥᙶᖅᑐᑦ ᒪᒥᓴᕐᓂᕐᒧᑦ ᑲᑎᖃᑎᖃᕈᓐᓇᖅᓯᓯᒪᓚᐅᖅᐳᑦ ᐃᓅᓪᓗᑎᒃ 
ᐅᖃᕐᕕᒃᓴᐅᔪᓂᒃ. ᐃᓚᒋᔭᐅᔪᓄᑦ ᑐᑭᓯᒋᐊᕐᕕᒃ ᐃᑲᔪᖅᓯᓂᖃᕈᓐᓇᓚᐅᖅᐳᑦ 100 ᐅᖓᑖᓃᑦᑐᓂᒃ ᑕᓪᓕᒪᓂᑦ (5) 
ᐊᕐᓇᐃᑦ ᓂᕕᐊᖅᓵᓪᓗ ᐃᓄᐊᖅᑕᐅᓯᒪᔪᑦ ᐊᓯᐅᔨᔭᐅᓯᒪᔪᓪᓗ ᐱᔾᔪᑎᒋᓪᓗᒋᑦ ᐃᓚᐃᖅᓯᒪᔪᓂᑦ ᐃᓚᒌᓂᑦ. 

2022-2023-ᖑᑎᓪᓗᒍ, ᑐᑭᓯᒋᐊᒐᒃᓴᓂᒃ ᑎᒃᑯᐊᖅᓯᔨᑦ ᐊᐅᓚᑦᑎᔨ ᐋᖅᑭᒃᓱᐃᓪᓗᓂ 
ᐊᐅᓚᑎᑦᑎᔪᓐᓇᖅᓯᓯᒪᓚᐅᖅᐳᖅ ᑲᑎᖃᑎᒌᖕᓂᐅᔪᓂᒃ ᐃᓚᐃᖅᓯᒪᔪᓂᒃ ᐃᓚᒌᓂᒃ ᐊᕐᓇᐃᑦ ᓂᕕᐊᖅᓵᓪᓗ 
ᐃᓄᐊᖅᑕᐅᓯᒪᔪᑦ ᐊᓯᐅᔨᔭᐅᓯᒪᔪᓪᓗ ᐱᔾᔪᑎᒋᓪᓗᒋᑦ. ᐃᓚᒋᔭᐅᔪᓄᑦ ᑐᑭᓯᒋᐊᕐᕕᒃ ᑮᓇᐅᔭᖃᖅᑎᑦᑎᓚᐅᖅᐳᑦ 
ᖃᓄᐃᓕᐅᕐᓂᐅᔪᓂᒃ, ᐃᖏᕐᕋᔭᕋᐊᖃᕐᓂᕐᒧᑦ ᐊᑭᓕᖅᓲᑕᐅᔪᓂᒃ, ᐊᑭᓕᖅᓱᖅᑕᐅᓂᖏᓪᓗ ᐃᓐᓇᐃᑦ ᐊᒻᒪ 
ᐃᓅᓪᓗᑎᒃ ᐅᖃᕐᕕᒃᓴᐃᑦ ᒪᒥᓴᕐᓂᖅᑕᖃᖅᑎᓪᓗᒍ. ᐊᑖᓂ ᓇᓗᓇᐃᖅᓯᒪᕗᑦ ᖃᓄᒃᑲᓐᓂᖅ 
ᐱᓕᕆᖃᑎᒌᖕᓂᖅᑕᖃᓚᐅᕐᒪᖔ ᐊᓂᒍᐃᑎᑦᑎᑦᑎᐊᕐᓂᖅᑕᖃᓚᐅᕐᒪᖔᓪᓗ 2022-2023 ᑮᓇᐅᔭᖏᑕ ᐊᕐᕌᒍᐊᓂ.  

ᐋᖅᑭᖃᑎᒌᒍᓐᓇᕐᓂᕐᒧᑦ ᒪᓕᒐᑎᒍᑦ ᑲᑎᖃᑎᒌᒃᑕᕐᓂᖅ 

ᑐᑭᓯᒋᐊᒐᒃᓴᓂᒃ ᑎᒃᑯᐊᖅᓯᔨᑦ ᐊᐅᓚᑦᑎᔨ, ᐱᓕᕆᖃᑎᖃᖅᖢᓂ ᑎᒍᔭᐅᓯᒪᔪᓕᕆᔨᒃᑯᓐᓂᒃ ᑲᓇᑕᒥ, 
ᐃᑲᔪᖅᓯᔪᓐᓇᓚᐅᖅᐳᖅ ᐋᖅᑭᑐᑭᓯᒋᐊᒐᒃᓴᓂᒃ ᑎᒃᑯᐊᖅᓯᔨᑦ ᐊᐅᓚᑦᑎᔨᖃᑎᒌᒍᓐᓇᐅᑎᒥᒃ ᒪᓕᒐᑎᒍᑦ 
ᐅᖃᖃᑎᒌᕐᓂᕐᒥᒃ/ᐱᓂᕐᓗᒃᑕᐅᓯᒪᔪᖅ ᐱᓂᕐᓗᐃᓯᒪᔪᖅ ᐋᖅᑭᖃᑎᒌᒍᑎᒃᓴᖓᓂᒃ. ᑖᓐᓇ ᐅᖃᖃᑎᒌᖕᓂᖅ 
ᑕᓯᐅᖅᑕᐅᓂᖃᓚᐅᖅᐳᖅ ᐃᓕᓯᒪᓂᖃᖅᑐᓄᑦ ᓄᓇᓕᖕᓂ ᒪᓕᒐᕋᓛᓕᕆᔨᒃᑯᑦ ᐱᒋᐊᖅᑎᑕᖏᓐᓂ, 
ᑳᓐᑐᓛᒃᑰᖓᓪᓗᒍ ᐱᓕᕆᖃᑎᒋᔭᐅᕙᒃᑐᒧᑦ ᑎᒍᔭᐅᓯᒪᔪᓕᕆᔨᒃᑯᓐᓄᑦ ᑲᓇᑕᒥ. ᐱᓕᕆᖃᑎᒌᖕᓂᐅᔪᖅ 
ᑎᒍᔭᐅᓯᒪᔪᓕᕆᔨᒃᑯᓐᓂᑦ ᑲᓇᑕᒥ ᐊᒻᒪ ᐃᓚᒋᔭᐅᔪᓄᑦ ᑐᑭᓯᒋᐊᕐᕕᒃ ᐊᔾᔨᒋᔭᐅᙱᑦᑐᒥᒃ ᐊᖅᑯᓯᐅᕈᑕᐅᓯᒪᕗᖅ 
ᐊᕐᓇᐃᑦ ᓂᕕᐊᖅᓵᓪᓗ ᐃᓄᐊᖅᑕᐅᓯᒪᔪᑦ ᐊᓯᐅᔨᔭᐅᓯᒪᔪᓪᓗ ᐱᔾᔪᑎᒋᓪᓗᒋᑦ ᐃᓚᒌᓄᑦ ᐱᓂᕐᓗᐃᓯᒪᔪᒧᓪᓗ 
ᐅᖃᖃᑎᒌᒍᓐᓇᖅᓯᓯᒪᖁᓪᓗᒋᑦ ᐊᑦᑕᕐᓇᖅᑐᒦᓐᓂᖅᑕᖃᙱᑦᑐᒥ ᒪᒥᓴᕐᓂᕆᔭᒥᒡᓗ ᐃᖏᕐᕋᕙᓪᓕᐊᔾᔾᔪᑕᐅᓪᓗᓂ 
ᐃᓚᒌᓄᑦ, ᐱᓗᐊᖅᑐᒥ ᒪᒃᑯᒃᑐᓄᑦ. 

ᐃᖕᒥᒃᑰᖓᓪᓗᑎᒃ ᐃᓚᒌᑦ ᒪᒥᓴᕐᓂᕐᒧᑦ ᑲᑎᓐᓂᕆᔭᖏᑦ 

ᑐᑭᓯᒋᐊᒐᒃᓴᓂᒃ ᑎᒃᑯᐊᖅᓯᔨᑦ ᐊᐅᓚᑦᑎᔨ ᐃᑲᔪᖅᓯᓚᐅᖅᐳᖅ ᑎᓴᒪᓂᒃ (4) ᐃᓚᒌᓂᒃ ᐃᖕᒥᒃᑰᖓᓪᓗᑎᒃ ᐃᓚᒌᑦ 
ᒪᒥᓴᕐᓂᕐᒧᑦ ᑲᑎᓐᓂᕆᔭᖏᓐᓂᒃ. ᐃᓚᒌᑦ ᐊᑐᓂ ᓇᓗᓇᐃᖅᓯᓚᐅᖅᐳᑦ ᖃᓄᖅ ᐊᑕᐅᖃᓯᐅᔾᔭᐅᖁᔨᖕᒪᖔᕐᒥᒃ 
ᐃᓕᖅᑯᓯᑐᖃᕐᒥᙶᖅᓯᒪᔪᓂᒃ ᒪᒥᓴᕐᓂᕆᔭᒥᓂ ᐊᑐᖅᑕᐅᓂᐊᖅᑐᒥᒃ ᓂᕈᐊᖅᖢᑎᒡᓗ ᑕᒪᑐᒥᒃ 
ᐊᑐᖅᑕᐅᑎᑦᑐᔪᓐᓇᕋᔭᖅᑐᓂᒃ.  

ᐃᓚᒌᑦ ᐃᓚᖓᑦ ᐃᖅᑲᐅᒪᓂᖅᑕᖃᖅᑎᑦᑎᓚᐅᖅᐳᑦ ᐊᔪᕆᖅᓱᐃᔨᒧᑦ ᑕᓯᐅᖅᑕᐅᓪᓗᑎᒃ ᐃᓗᕐᕕᕐᓂ 
ᐃᓚᐅᖃᑕᐅᔪᓪᓗ ᑐᙵᓵᖅᑕᐅᓪᓗᑎᒃ ᓄᓇᓖᑦ ᐱᙳᐊᕐᕕᐊᓂ ᓂᕆᖃᑎᒌᖕᓂᐅᓂᐊᖅᑐᒧᑦ. 30 ᐅᖓᑖᓃᓚᐅᖅᐳᑦ 
ᐃᓚᒌᑦ ᐱᖃᓐᓇᕆᔭᓪᓗ ᑲᑎᖃᑕᐅᔪᑦ. 

ᐃᓚᒌᖏᓐᓇᐅᙱᑦᑑᒐᓗᐊᑦ ᓄᓇᖅᑲᑎᒌᙱᑦᑐᑦ ᐅᓄᖅᑐᑦ ᑲᑎᖃᑎᒌᒍᓐᓇᖅᓯᓚᐅᖅᐳᑦ ᐊᑕᐅᑦᑎᓴᑦ 
ᒪᒥᓴᕐᓂᖅᑕᖃᕐᓂᕐᒧᑦ ᐅᓪᓗᓄᑦ ᑕᓪᓕᒪᓄᑦ ᑲᑎᖃᑎᒌᒍᓐᓇᖁᓪᓗᒋᑦ. ᑲᑎᓐᓂᐅᔪᖅᖑ ᐊᐅᓚᑕᐅᓚᐅᖅᐳᖅ ᐃᓐᓇᕐᒧᑦ 
ᒥᖅᓱᖃᑎᒌᒃᑎᑦᑎᓚᐅᖅᑐᒧᑦ ᐃᓅᓪᓗᑎᒡᓕ ᐅᖃᕐᕕᒃᓴᐅᔪᓐᓇᖅᑐᑦ ᒪᒥᓴᐅᑕᐅᔪᓐᓇᖅᑐᑐᖃᕐᓂᒃ ᐊᑐᖅᓯᑎᓪᓗᒋᑦ. 

ᐊᓯᖏᑦ ᐃᓚᒌᑦ ᖃᓄᑐᐃᓐᓇᖑᖅ ᖃᓄᐃᓕᐅᕐᓂᖃᖅᑎᑦᑎᓚᐅᖅᐳᑦ ᒪᒥᓴᐅᑎᒋᔭᒥᖕᓂᒃ ᒪᑯᓂᖓ ᐃᓚᖃᖅᑐᓂᒃ: 

• ᐃᓱᒪᒃᓴᖅᓯᐅᕈᑎᖃᓚᐅᖅᖢᑎᒃ ᐃᓚᒋᓚᐅᖅᑕᑎᒃ ᐱᔾᔪᑎᒋᓪᓗᒍ ᐊᑭᓐᓇᕐᒥᐅᑕᒃᓴᒥᒃ ᒥᖅᓱᖅᑕᖃᕐᓂᖅ 
ᒪᒥᓴᕐᓂᕐᒧᑦ ᑲᑎᙵᓕᕌᖓᒥᒃ; 

• ᓄᓇᐃᓐᓇᕐᒥ ᐃᑯᐊᓚᑎᑦᑎᓂᖅ ᑲᒃᑭᐅᑎᒋᑲᑕᓚᐅᖅᑕᒥᖕᓂᒃ ᒪᒥᓴᕐᓂᕐᒧᑦ ᑲᑎᖃᑎᒌᖕᓂᖃᖄᖓᒥᒃ 
ᐃᑯᐊᓚᑎᑦᑎᓂᒃᑯᑦ ᓄᖑᓴᓂᖃᕐᓂᕐᒥᒃ; 

• ᐃᓚᐃᕈᑎᒋᓚᐅᖅᑕᒥ ᐃᓕᔭᐅᓯᒪᕕᐊᓂᓄᑦ ᓄᓇᕋᙳᐊᓂᒃ ᐃᓕᐅᖅᑲᐃᓂᒃᑯᑦ; 
• ᓄᓇᖅᑲᑎᒌᓂᒃ ᓂᕆᖃᑎᒌᒃᑎᑦᑎᓂᖅ ᓂᕿᒋᔭᐅᔪᑐᖃᕐᓂᒃ ᐃᓚᐃᕈᑎᒋᓯᒪᔭᒥ ᐃᓅᓯᕆᓚᐅᖅᑕᖓᓂᒃ 

ᖁᕕᐊᓲᑎᖃᖅᖢᑎᒃ;  
• ᑐᙵᓵᕆᓪᓗᑎᒃ ᐱᓂᕐᓗᐃᓚᐅᖅᑑᑉ ᐃᓚᒋᔭᖏᓐᓂᒃ ᐃᓚᐅᖃᑕᐅᖁᔨᓪᓗᑎᒃ ᒪᒥᓴᕐᓂᐅᔪᒥ 

ᐃᓱᒪᒋᔭᖃᕈᓐᓇᐃᓂᖅᑕᖃᖁᓪᓗᒍ ᓄᑕᕋᖅ ᕿᒪᒃᑕᐅᔪᖅ ᐃᑲᔪᖅᓱᖅᑕᐅᓂᖅᑕᖃᖁᓪᓗᒍᓗ ᐃᓱᔮᕐᓂᕐᒥᑦ 
ᐊᓂᒍᐃᔪᓐᓇᖁᓪᓗᒍ. 

ᒪᓕᒐᓕᕆᔨᒃᑯᑦ ᐱᓕᕆᔨᐅᖃᑕᐅᔪᓂᒃ ᑲᑐᔾᔨᖃᑎᖃᕐᓂᖅ 

ᑐᑭᓯᒋᐊᒐᒃᓴᓂᒃ ᑎᒃᑯᐊᖅᓯᔨᑦ ᐊᐅᓚᑦᑎᔨ ᑐᓴᐅᒪᔭᖃᐃᓐᓇᖅᐸᒃᐳᖅ ᐅᖃᕐᕕᒋᔭᖃᕈᓐᓇᕐᓂᐅᔪᓂᒃ 
ᐱᔨᑦᑎᖅᑕᐅᔭᕆᐊᓖᑦ ᖃᐅᔨᒪᖁᓪᓗᒋᑦ ᐊᔾᔨᒌᙱᑦᑑᑕᐅᔪᓂᒃ ᐊᑐᖅᑎᑦᑐᓐᓇᖅᑕᒥᖕᓂᒃ. ᑐᑭᓯᒋᐊᒐᒃᓴᓂᒃ 
ᑎᒃᑯᐊᖅᓯᔨᑦ ᐊᐅᓚᑦᑎᔨ ᐱᓕᕆᖃᑎᖃᑦᑎᐊᖏᓐᓇᖅᐸᒃᐳᖅ ᐱᓕᕆᖃᑎᒌᕙᒃᑕᒥᓂᒃ 
ᐋᓐᓂᐊᖃᖅᑕᐃᓕᒪᑎᑦᑎᔨᒃᑰᓐᓃᑦᑐᓂᒃ ᒪᓕᒐᓕᕆᔨᒃᑯᓐᓃᑦᑐᓂᒡᓗ, ᐃᓚᒋᔭᐅᑎᑕᐅᓪᓗᓂ ᒪᒥᓴᕐᓂᖅ ᐅᖃᓪᓚᖕᓂᒃ 
ᐱᓕᕆᐊᒃᓴᖅ, ᓄᓇᓕᖕᓂ ᐃᓱᒪᔮᕈᑎᓕᖕᓄᑦ ᐋᓐᓂᐊᓯᐅᑦᑎᐅᔪᓂᒃ ᐊᒻᒪ ᖃᐅᔨᒃᑲᐃᔨᑦ, ᐊᒻᒪ ᐃᓅᓪᓗᑎᒃ 
ᐅᖃᕐᕕᐅᔪᓐᓇᖅᑐᑦ ᒪᑯᓇᖓᑦ ᑎᒥᐅᔪᓂᑦ ᐃᓕᓴᖅᓯᕕᒃ ᑲᖏᖅᑐᒑᐱᖕᒥ, ᐳᓛᕐᕕᒃ ᖃᑉᓗᒃᑯ ᑲᖏᖅᖠᓂᕐᒥ, 
ᐃᖃᓗᒃᑑᑦᑎᐊᑉ ᕼᐊᒻᓚᒃᑯᖏᑕ ᐃᓅᓯᖃᑦᑎᐊᖅᑐᓕᕆᔨᒃᑯᖏᑦ, ᐊᒻᒪ ᑐᑭᓯᒋᐊᕐᕕᒃᑯᑦ ᐃᖃᓗᖕᓂ.  

ᐊᒃᓱᕈᖕᓇᕈᑏᑦ 

ᐱᔨᑦᑎᕋᕈᑎᒋᑎᑕᐅᔪᑦ ᐃᓚᒋᔭᐅᔪᓄᑦ ᑐᑭᓯᒋᐊᕐᕕᒃᑯᑦ ᐱᓕᕆᐊᒃᓴᕆᔭᖏᑎᒍᑦ ᐅᓄᖅᓯᕙᓪᓕᐊᖏᓐᓇᖅᐳᖅ 
ᐃᑲᔪᖅᓯᓂᖃᕐᓂᕐᒥᖕᓄᑦ ᐊᕐᓇᐃᑦ ᓂᕕᐊᖅᓵᓪᓗ ᐃᓄᐊᖅᑕᐅᓯᒪᔪᑦ ᐊᓯᐅᔨᔭᐅᓯᒪᔪᓪᓗ ᐱᔾᔪᑎᒋᓪᓗᒋᑦ ᐃᓚᒌᑦ 
ᐃᓚᐃᖅᓯᒪᔪᑦ ᐱᔭᕆᐊᖅᑕᖏᓐᓂ ᓄᓇᕗᒻᒥ. ᐊᒃᓱᕈᕐᓇᕈᑕᐅᓕᖅᐸᒃᑐᑦ ᑕᒪᒃᑯᐊ ᐱᔭᐅᔨᕆᐊᓖᑦ 
ᐱᔭᐅᑎᓐᓇᓱᒋᐊᒃᓴᖏᑦ ᐅᔾᔨᕐᓇᖅᓯᑎᑦᑎᓯᒪᕗᖅ ᐃᓱᒪᒃᓴᖅᓯᐅᕈᑎᖃᑦᑎᐊᕆᖃᕐᓂᕐᒥᒃ, ᐊᑐᖅᑕᐅᔭᕆᓕᓖᑦ 
ᐱᑕᖃᑦᑎᐊᖁᓪᓗᒋᑦ, ᐊᒻᒪ ᐃᓚᒋᔭᐅᔪᑦ ᐱᔨᑦᑎᕋᕈᑕᐅᒥᓂ ᐱᓕᕆᖃᑎᖃᑦᑎᐊᖏᓐᓇᖁᓪᓗᒋᑦ ᓄᓇᕗᒻᒥ ᐊᕐᓇᐃᑦ 
ᓂᕕᐊᖅᓵᓪᓗ ᐃᓄᐊᖅᑕᐅᓯᒪᔪᑦ ᐊᓯᐅᔨᔭᐅᓯᒪᔪᓪᓗ ᐱᔾᔪᑎᒋᓪᓗᒋᑦ ᐃᓚᒌᑦ ᐃᓚᐃᖅᓯᒪᔪᑦ. 

ᐃᓚᖓ 6: ᓯᕗᓂᒋᔭᒥ ᑐᕌᖅᑕᖅ – ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᑦ 

ᒪᓕᒐᓕᕆᔨᒃᑯᑦ ᓄᖅᑲᐅᔾᔨᓂᐊᙱᓚᑦ ᐃᖏᕐᕋᕙᓪᓕᐊᑎᑕᐅᓂᖓᓂᒃ ᐱᕋᔭᒃᑕᐅᔪᓄᑦ ᐱᔨᑦᑎᕋᖅᑎᒃᑯᓐᓂᒃ 
ᑲᔪᓯᓂᖃᑦᑎᐊᖏᓐᓇᖅᑎᑦᓇᓱᐃᓐᓇᕐᓂᐊᕆᓪᓗᑎᒃ ᓯᕗᒻᒧᐊᒃᐸᓪᓕᐊᓂᖅᑕᖃᖅᐸᓪᓕᐊᑦᑎᐊᖁᓪᓗᒍ. ᐱᕋᔭᒃᑕᐅᔪᓄᑦ 
ᐱᔨᑦᑎᕋᖅᑎᑦ ᐃᖅᑲᓇᐃᔭᖅᑎᓕᒫᖏᖕ ᐱᓕᕆᖃᑎᖃᖅᐸᓪᓕᐊᖏᓐᓇᖅᐳᑦ ᒪᓕᒐᓕᕆᔨᒃᑯᑦ ᐱᓕᕆᐊᖃᖅᑐᓂᒃ 
ᐊᔭᖅᑭᑦᑕᐅᓂᖃᙱᓐᓂᒃᑯᑦ ᐱᔨᑦᑎᖅᑕᐅᔪᓐᓇᖁᓪᓗᒋᑦ ᐃᑲᔪᖅᓱᖅᑕᐅᔪᓐᓇᖁᓪᓗᒋᓪᓗ ᐱᕋᔭᒃᑕᐅᓂᑯᑦ 
ᐊᓂᒍᐃᓯᒪᔪᓪᓗ ᐱᕋᔭᖕᓂᕆᔭᐅᓂᑯᓂᒃ.

ᐃᓚᓕᐅᔾᔭᐅᓯᒪᔪᖅ A: ᐱᕋᔭᒃᑕᐅᔪᑦ ᐃᑲᔪᖅᑕᐅᓂᖏᓐᓄᑦ ᑮᓇᐅᔭᑦ 2022-2023-ᒧᑦ 
ᑮᓇᐅᔭᓄᑦ ᐅᓂᒃᑳᓕᐊᖅ 

ᐅᓂᒃᑳᖅ ᑮᓇᔭᖅᑖᕆᓯᒪᔭᓂᒃ ᐊᑭᓕᐅᑎᒋᓯᒪᔭᓂᒡᓗ: ᐊᐃᑉᕆᓕ 1, 2022 – ᒫᔾᔨ 31, 2023 

 
ᐱᒋᐊᕈᑕᐅᔪᑦ ᑮᓇᐅᔭᑦ        $ 211,687.56 
 
ᑮᓇᐅᔭᓕᐊᕆᔭᐅᔪᑦ 
ᕿᑐᕐᖏᐅᕐᓂᒃᑯᑦ ᑲᑎᖅᓱᖅᑐᑦ (2022-2023)  $ 5,890.00  
        $ 5,890.00 
 

$ 217,577.56 
 
ᑮᓇᐅᔭᖅᑐᕈᑕᐅᔪᑦ   
ᑮᓇᐅᔭᒃᑯᕕᖕᒧᑦ ᐊᑭᓕᒐᒃᓴᑦ    $ 0.00 
ᐊᑭᓕᐅᑎᒋᓯᒪᔭᑦ – ᐱᓕᕆᐊᖅ     $ 64,500.00 
       $ 64,500.00 
 

ᒪᑐᑎᓪᓗᒍ ᑮᓇᐅᔭᑦ        $ 153,077.56 

